
CONGREGATIO GENERALIS XI 
31 octobris 1962 

Exc.mus P. D. PERICLES FELICI , secretarias generalis Concilii: 
Hodiernae congregationi generali praeest em.mus ac rev.mus D. card. 

Eugenius Tisserant, Decanus. 
Loqui postulaverunt: em.mi DD. cardd.: Iacobus Lercaro, arch. Bo-

noniensis, Franciscus Konig, arch. Vindobonensis; exc.mi DD. Placidus 
Cambiaghi, ep. Cremensis in Italia; Franciscus Jop, ep. tit. Dauliensis in 
Polonia; Raimundus Iglesias, ep. Urgellensis in Hispania; Ioannes Nuer, 
ep. Phatanensis in Aegypto; Narcissus Jubany, ep. aux. Barcinonensis in 
Hispania; Ioannes Baptista Przyklenk, ep. Ianuariensis; Albertus Devoto, 
ep. Goyanensis in Argentina; Laurentius Nagae, ep. Urawaensis in Iapo-
nia; Paulus Ioannes Hallinan, arch. Atlantensis in Statibus Foederatis 
Americae Sep tern trionalis; D. Ioannes Prou, sup. gen. Congregationis Gal-
licae O.S.B.; Laurentius Jager, arch. Paderbornensis in Germania; Aloi-
sius da Cunha Marelim, ep. Caxiensis in Brasilia; Ioannes Iulianus Weber, 
arch. Argentinensis in Gallia; Arthurus Elchinger, ep. coad. Argentinensis 
in Gallia; Ioseph Khoury, arch. Tyrensis Maronitarum in Libano; Neo-
phytus Edelby, arch. tit. Edessenus; Ioannes Carolus Aramburu, arch. 
Tucumanensis in Argentina; Petrus Tou, ep. Hsinchuensis in Formosa, 
in Sinis; Carolus Himmer, ep. Tornacensis in Belgio; Ioannes Van Cau-
welaert, ep. Inongoénsis in Congo; Cyrillus Zohrabian, ep. Acilisensis; 
Petrus Boillon, ep. coad. Virodunensis in Gallia; Conradus de Vito, 
ep. Lucknovensis in India; Ioseph Melas, ep. Nuorensis in Italia; Ioseph 
Duschak, vie. ap. Calapanensis in Insulis Philippinis; Stanislaus László, 
ep. Sideropolitanus in Austria; Marinus Bergonzini, ep. Volaterranus in 
Italia; Franciscus Seper, arch. Zagrabiensis in Iugoslavia; Carolus Fer­
rari, ep. Monopolitanus in Italia; Armandus Fares, arch. Catacensis in 
Italia. 

Hodie, durante congregatione generali, distribuentur numismata 
argéntea, quae ob initum Concilium Oecumenicum cusa sunt. 

Monet, praeterea, praefectus exc.mus Caeremoniarum Apostolica-
rum: pro cappella papali diei 4 novembris, em.mi Domini cardinales, 
qui secum cappas non detulerint, possunt interesse Sacro cum mantel-

letta et mozetta. Episcopi, archiepiscopi possunt interesse Sacro cum 
mantelletta. 

Rogantur, denique, Paires Conciliares, de mandato praesidentiae, 
non distribuere in hac aula conciliari inter Patres, circulares privatas 
nisi de consensu ipsius consilii praesidentiae. Gratias! 

1 

E M . M U S P. D. IACOBUS CARD. LERCARO 
Archiepiscopus Bononiensis 

Venerabiles Patres, 

Ad n. 40, in pag. 175, lin. 27 ss. Liceat mihi enixe commendare 
introductionem, seu potius restitutionem in Ordine Missae Missalis 
Romani « Orationis communis seu fidelium », suo quidem proprio loco, 
nempe post homiliam, prout iam exstat in S. Iustini Apologia, 67: 
« Postea — i. e. post homiliam praesidis lectiones ex Prophetis et ex 
commentariis Apostolorum explicantis — omnes surgunt fiuntque 
preces... ». 

Rationes sunt: a) Momentum eucologicum máxime convenit « cunc-
tae familiae Dei » in nomine eius congregatae, iuxta verbum Christi: 
« Ubi fuerint duo vel tres, etc. ... et quodcumque petierint... etc. ». Quam 
familiam Dei congregatam etiam summe decet meminisse coram Patre 
necessitatum fratrum, praesertim pauperum et quomodocumque in tri-
bulatione exstantium; sed et necessitatum ipsius Ecclesiae et mundi uni-
versi, prout S. Paulus hortatur. 

b) « Oratio communis » exstat reverá in omnibus ritibus, sicut 
et, de cetero, fuit in romana Ecclesia, prout induci potest vel ex ipso 
primissimo eiusdem Ecclesiae documento, epistola nempe Clementis 
Romani ad Corinthios anni 95 vel 96... 1 

Quae « Oratio communis », brevior equidem, melius certe fiat lin­
gua vulgari et forma litánica. Missalis ditetur igitur congruis formulis, 
ex quibus, praeter aliquot ordinarias, episcopi et locorum ordinarii 
praecipere possint eas quae instantibus necessitatibus conveniant; sublata 
vero in Missali ilia invitatione « Oremus », quae adhuc exstat — nu­
dum vestigium — ante Offertorium, cuique reverá nulla respondet 
oratio. 

Praeterquam in diebus dominicis et festis, Oratio communis locum 
habere possit in aliis quibusdam circumstantiis, prout verbi gratia in 
Missa pro sponsis. 

Ad n. 48, in pag. 176, lin. 13 ss. Praeceptum Missae festivae vi­
detur aliquantulum extenuari in textu schematis quoad priorem partem 
Missae. Reverá Codex Iuris Canonici, can. 1248, simpliciter dicit « Missa 
audienda est », et formula in catechismis recepta Missam integram 
audiri praecipit; substantivo autem Missa, etiam absque adiectivo integra, 
non designatur tantum pars sacrificalis sed etiam pars didáctica. Exte­
nuado sensus liturgia in fidelibus causa fuit interpretationis receptae 
quae obligationem praecepti limitat parti sacrificali; quae relaxatio re­
verá apparet cum Missae solemni sufficitur in diebus festis etiam Missa 
lecta et ideo minor fit actuosa participatio fidelium. Post saeculum xvi, 
quando nulla, aut fere nulla participatio actuosa 2 evasit, iam disputa tur 
de gravitate obligationis adsistendi ad priorem partem Missae; 3 post sae­
culum vero XVIII vulgatur opinio quod sufficiat ad exhauriendum prae­
ceptum adesse cum incipit Offertorium. 

At non tantum ex historia duas partes Missae intime inter se con-
necti apparet, et quidem iam ab initio, ut erui potest ex ipsa 4 narra-
tione Act. Ap. 20, 7-10, et ex citata Iustini Apologia. Sed duae partes 
reipsa unum efficiunt, cum lectio Scripturarum, rite in homilia com-
mentata, professio fidei, oratio communis intime cum oblatione sacri-
ficii et eidem sacrificio sacramentali participatione connectuntur. Conscie 
enim et pie fidelis facilius participat sacrificio in Ecclesia Deo oblato, 
cum, per fidem, verbo Dei ab Ecclesia proposito adhaesit actualiter et, 
per cari ta tern, in oratione filiali communiter facta fratribus consocia-
tus est, eorum necessitatum non immemor; haec enim omnia eximiam 
dispositionem ad Christi mysterium participandum in fide et caritate 
evidenter constituunt. 

Momenti etiam pastoralis et quidem magni ponderis meminisse iu-
vabit. Fideles enim plurimi nunc temporis unum habent cum Ecclesia 
contactum, Missam nempe festivam. Quod si priori eius parti non ad-
sint, iam vocem Matris et Magistrae, proinde et vocem Patris, numquam 
audient aut fere numquam; unde facile, praeiudiciis et erroribus irretiti,0 

filii prodigi evadent, domumque paternam relinquent, omnem aut fere 
omnem christianae vitae actum aut praxim deserentes. 

Hinc — in hac desideratissima restauratione sensus liturgici in fide­
libus — submisse propono ut n. 43 conclusio robustior fiat, enixe com-
mendata et quidem in directo, participatione integrae Missae; et con-
sequenter pastoribus monitis de fidelibus, congrue et inde a prima 
aetate, instruendis circa divitias mensae verbi divini in Missa omnibus 
oblatas, et ad integram participationem educandis aut reeducandis. 

Quae omnia profecto rationabilius et libentius fient et a pastoribus 
et a fidelibus, si, prout in nn. 43 et 41, lectionarium et evangeliarium 

Missae fiant ditiora et vulgata lingua verbum Dei immediato fidelium 
auditui et captui offeratur. Dixi. 

In textu scripto tradito: 1 circiter. 2 deest. 3 deest. 4 deest. 
3 decepti. 

2 

E M . M U S P. D. FRANCISCUS CARD. KOENIG 
Archiepiscopus Vindobonensis 

Em.me Praeses, Patres venerandi, 

Caput I I huius schematis placet, quamvis, omissis declarationibus 
quae commissioni centrali praeiacebant, generalis tantum delineatio in 
hoc capite habeatur. 

1. In n. 37 legimus: « Ordo Missae ita recognoscatur... ut clarius 
percipiatur ». Sensus horum verborum sine dubio ille esse debet, ut non 
tantum dispositio rituum percipiatur, sed percipiatur id quod agitur, 
sacrificium nempe Novi Testamenti, quod Christus Dominus Ecclesiae 
suae tradidit offerendum cum ipso principali off érente. 

Ideo oratio eucharistica, quae incipit a praefatione, clarior ut talis 
fidelibus appareat. Ut id obtineatur, requiri videtur, ut copia praefa-
tionum augeatur, imprimis ut provideantur praefationes pro dominicis, 
quae indolem vere paschalem diei dominicae retineant, et ut saltern 
doxologia finalis alta voce prof era tur. 

2. Quoad nn. 42 et 44 (id est communio sub utraque specie 
et concelebrationis usus), adhaereo votis positivis plurium Patrum, im­
primis cardinalium Bea et Alfrink eorumque argumentis non parvi 
ponderis. Insuper praxis Ecclesiarum Orientalium in hac re tangitur. 
Ideo inopportunum videtur, reiciendo tales propositiones, quodam-
modo praeiudicium contra eorum praxim creare. 

Ideo humiliter rogo, ne claudatur porta a Concilio. Tali agendi modo 
nullo episcopo vel ordinario ulla obligatio imponitur. 

3. Votum positivum quoad n. 41 scriptis secretariatui tradam...1 

Dixi. 

In textu scripto tradito: 1 Non raro extollitur parallelismus inter linguam la-
tinam et linguas mortuas in cultibus paganis. In iis cultibus paganis lingua mortua 
adhibetur, quia spiritus ex quo vivificantur eis deest. Attamen Ecclesia Catholica, 
quae Spiritu Sancto regitur et vivificatur, huic legi cederé non debet. Ideo suam 
linguam necessitatibus temporum aptabit. Quod nihil aliud est quam signum vitae 
suae. 

3 

EXC.MUS P. D. PLACIDUS CAMBIAGHI 
Episcopus Cremensis 

Em.mi ac exc.mi Patres, 

Ad ea quae iam sapienter dicta sunt quoad cap. I I schematis 
de sacra Liturgia, liceat mihi aliquas praecisationes et animadversiones 
adder e. 

Ad n. 37, de Ordine Missae instaurando: fervidum promitur votum 
ut Missae de Sanctissimo Sacramento Eucharistiae praefatione propria 
ditentur. 

Ad n. 39: ego quoque censeo homiliam non tantum commendan-
dam sed praecipiendam esse et quidem in omnibus Missis, diebus do-
minicis et festis de praecepto, in ecclesiis paroecialibus et in ecclesiis 
publicis religiosorum. 

Insuper, cum homilia infra Missam diebus festivis sit fere unica 
catechesis pro maxima fidelium parte, valde commendandum est ut 
dicta homilia sit in doctrina dogmática, morali atque in Sacra Scriptura 
bene fundata, quin rationes liturgicae diei festi celebrati praetermit-
tantur. 

Quoad Communionem sub utraque specie in ritu romano, censeo 
humiliter1 reservandam esse tantum sacerdotibus in Ordinatione sa-
cerdotali. Rationes abundanter iam prolatae sunt. 

Ad n. 44, circa amplificationem usus concelebrationis sacramentalis 
ad Missam Chrismatis feria quinta in Coena Domini et ad conventus 
sacerdotum. 

Huiusmodi amplificationem libenter amplectendam puto ob ratio­
nes ab aliis Pa tribus expósitas. Attamen quasdam animadversiones li­
ceat subicere commentationi vestrae: 

Quoad concelebrationem in Missa Chrismatis: 
a) Agiturne de volúntate praeceptiva an de consilio vel exhorta-

tione tantummodo? 
b) Ut sacerdotes ad concelebrationem cum episcopo facilius et 

libentius in ecclesia cathedrali participare possint, duae mihi videntur 
opportunae condiciones, nempe: Ritus in consecratione Olei et sacri 
Chrismatis breviores sint; secundo, ordinarii locorum ne indulgeant in 
concedenda propriis sacerdotibus facúltate celebrandi Missas in ora-
toriis privatis aut semipublicis feria quinta in Coena Domini, nisi gravi 
et rationabili de causa agatur. 

c) Existimo insuper facultatem concelebrandi extendi posse pie-
tatis et caritatis causa ad sacerdotes aegrotos in nosocomiis ecclesia-
sticis vel domibus pro sacerdotibus curandis degentes, de licentia Sanc-
tae Sedis aut saltern ordinarii loci. 

Quoad concelebrationem in conventibus sacerdotum, triplex dubium 
moveri potest, nempe: 

a) inter conventus sacerdotum possuntne legitime haberi capi­
tula generalia vel provincialia religiosorum, exercitationes spirituales, 
conventus spiritualitatis et studiorum, aliaque huiusmodi? 

b) Nonne clausula illa « si ad singulares celebrationes aliter pro­
vided non possit » nimis est restrictiva et non fundata rationibus in 
nota 12 pag. 177 et 178 bene expositis? 

c) De quonam ordinario agitur in casu regularium? Si sufficiat 
iudicium ordinarii religiosorum, uti videtur, textus constitutionis hoc 
modo utiliter et clarius immutari posset: « ad conventus sacerdotum 
de iudicio ordinarii loci, ad conventus autem sacerdotum religiosorum 
de iudicio proprii ordinarii ». 

Proinde lin. 26 « Ordinarii erit iudicare » immutari posset hoc 
modo: « Ordinariorum supradictorum erit iudicare ». Dixi. 

In textu script o tradito: 1 deest. 

4 
EXC.MUS P. D. FRANCISCUS JOP 

Episcopus tit. Dauliensis 

Em.mi, exc.mi Domini, rev.mi Patres, 

Multoties in his disceptationibus venerabiles Patres Conciliares lo-
quebantur, et mérito quidem, de didáctico et pastorali valore sacrae Li-
turgiae, eiusque catechetica applicatione in vita christiana. 

Codex Iuris Canonici, in can. 1344, praecipit quod sequitur: « Die-
bus dominicis ceterisque per annum festis de praecepto proprium cuius-
que parochi officium est, consueta homilia praesertim intra Missam in 
qua maior soleat esse populi frequentia, verbum Dei populo nuntiare ». 

Videntur mihi ilia quae proposita sunt in pag. 175 schematis, in 
n. 39, nullo modo responderé votis venerabilium Patrum de pastorali 
indole sacrae Liturgiae hie loquentium, nec etiam consonare cum normis 
Iuris Canonici in citato canone statutis et adhuc vigentibus. 

Etenim in hoc art. 39 schematis legimus: « Homilia, tamquam pars 

ipsius Liturgiae, valde commendatur, praesertim diebus dominicis et 
festis de praecepto ». Verbum « commendatur » nec vim obligatoriam 
legis habet nec etiam praeceptum est atque facile dubia et confusionem 
excitare potest. 

Quare propositionem facio, ut statutum hoc Concilii Oecumenici 
aliis verbis exprimatur, scilicet: « Homilia, tamquam pars ipsius Litur­
giae, semper nuntiari debet diebus dominicis et festis intra omnes Mis-
sas in quibus populus soleat participare nisi ex dispositione Ordinarii 
loco homiliae concio de alio argumento doctrinae catholicae indicta sit ». 

Ad n. 42 cap. II , de Communione sub utraque specie, vellem pauca 
animadvertere. Non solum periculum fidei, nostris temporibus forsan 
minus grave et non tarn imminens quam saeculis elapsis, sed imprimis 
magna practica difficultas in distribuenda specie vini fere impossibilem 
aut saltern valde diffkilem reddit sacram Communionem sub utraque spe­
cie etiam in Missa sacrae Ordinationis, excepta, prout nunc est, sola 
Ordinatione episcopali. 

Ob rationes enim hygienicas species vini non potest sumi ab omni­
bus ordinatis ex eodem cálice ex quo sumebat episcopus conferens sa­
cram Ordinationem. Eaedem rationes postulant ut omnes ordinati ab-
stineant a sumptione ex altero communi único cálice, praesertim si no-
tabilis sit numerus ordinatorum, inter quos non tarn raro aegroti inve-
niuntur. 

Inde maior adhuc oritur difficultas et etiam possibilitas valde pro-
babilis involuntariae profanationis sacrae speciei vini, quando agitur 
de distributione sacrae Communionis sub utraque specie laicis. 

Quapropter censeo praescriptum art. 42 de Communione sub utra­
que specie omnino omitti posse. Dixi. 

5 
EXC.MUS P. D. RAIMUNDUS IGLESIAS NAVARRI 

Episcopus Urgellensis 

Em.mi, exc.mi, rev.mi Paires, 

Egregiae praesidentiae votis obsecundans, et ut venerabili conciliari 
coetui, meo orali interventu oneri non sim, paucis absolvam animad­
versiones quas consulto, ut credo, faceré teneor in nn. 42 et 44 cap. I I 
« De sacrosancto Eucharistiae mysterio » in schemate de sacra Liturgia. 

In primis, ut principium commune in memoriam revocandum esse 
censeo, nullam immutationem, máxime in re tanti momenti, qualis Mis-

sae Sacrificium et Sanctissimum Eucharistiae Sacramentum, magna sine 
causa vel ratione sufficienti, fieri deberé. 

Quoad n. 42 talis causa vel ratio nullatenus mihi apparet, ut Com­
munio sub utraque specie in Ecclesia occidentali instauretur, excepta 
Missa sacrae Ordinationis, pro iis tantum vero qui una cum episcopo, 
ordinem presbyteratus conférente, concelebraverint; pariterque in Missa 
Consecrationis episcoporum. Et ipse Redemptor noster, Communionem 
sub utraque specie, unice distribuit iis, quos intra illam Missam primam 1 

sacerdotes constituebat. 
Nec animarum profectus adduci potest, cum fuerit professe defini-

tum in Concilio Constantiensi « integrum Christi corpus et sanguinem » 
esse sub utraque specie; et in Decreto pro Armeniis Concilii Florentini 
legatur: « To tus Christus sub utraque specie continetur », quod denuo 
confirmatum fuit et explicatum in Tridentino (cf. Denz. 932-936). 

Si igitur sub unaquaque specie Christus totus continetur, eadem 
gratia sacramentalis ex opere operate sive sub una sive sub utraque 
specie recipitur. 

Cur, quaeso, tanta tamque mira innovatio in Liturgia occidentali 
facienda, cum e contra non parva detrimenta praesentiantur? 

Primum, fidei periculum, quod iam in ipsius schematis verbis in-
nuitur: « sublato fidei periculo »; facile enim nostri fideles, proce­
dente tempore, in errorem inducerentur, ut, sub speciebus panis tantum 
corpus, et sub speciebus vini tantum sanguinem Christi esse, crederent, 
cum duae species sacramentales illis impartirentur. 

Secundum, irreverentiae periculum, máxime cum admodum nume-
rosae communiones distribuantur. 

Tertium, nimis et innecessarie Missa produceretur, in qua Commu­
nio sub duabus speciebus daretur. 

Quartum, denique obviae rationes diaeteticae, praecipue inter po-
pulos exquisitioris culturae, talem innovationem dissuadent. 

Adduci autem non oportet pro hac novatione, Ecclesiae Orientalis 
usus, quo nullum incommodum levatur; ibi enim mores sociales ab oc-
cidentalium victu to to caelo distant; semper ita fieri viderunt; nec Com­
muniones ita numerosae sunt. 

Quoad n. 44, neque satis concelebrationis amplificatae...2 rationem 
sufficientem calleo. 

Primo, non exemplum Domini Nostri Iesu Christi invocari potest, 
quoniam non concelebrando, sed ipse tantum celebrando Sacramentum, 
Missae sacrificium instituit atque confecit. 

Secundo, non maior Sanctissimae Trinitatis gloria et honor revocan-
dus, cum, saltern aeque infinites sit cuites ipsi tributes per plures Mis-

sas a pluribus sacerdotibus singillatim celebratas, ac per unam tantum, 
a pluribus concelebratam. 

Non ipsa denique animarum utilitas adducatur, eo quod multo erit 
facilius fideles sacrificio Missae in pluribus ecclesiis horisque diversis 
celebrato interesse, quam ad unam Missam concelebratam audiendam 
in unum locum convenire. 

In ipsa Chrismatis Missa feriae quintae in Coena Domini, nonnulli 
e sacerdotibus qui illi interesse debent (quotiens autem excusationem 
petere tenemur, cum eos contrahere difficile factu sit!) nonnulli e sacer­
dotibus, repeto, qui illi Missae 3 intersunt, abstineri a litatione Missae 
coguntur; celebraturi enim sunt Missam vespertinam illo priore die Tri-
dui Sancti in aliqua ecclesia monialium aut in sacello religiosarum, quae 
esse solent in urbe episcopali. 

Neque vis inest rationi propugnanti, concelebrationis ope, máxime 
unionem necessariam sacerdotes inter et episcopos 4 patefieri. 

Primo, tale enim unitatis signum, proprium aliquorum tantum5 

esset. 
Secundo, haec unió praeterea non tantum apparet, sed alitur ma-

gisque grassatur et ostenditur in convictibus statute tempore habitis; 
in exercitiis spiritualibus sacerdotum, episcopo praeside; in quibus con-
ventibus una simul precatur, et una simul quaestionibus pastoralibus 
vacatur. 

Non infitior hanc novitatem, aliam esse posse causam monacis ut 
Liturgiam suam ditent, maioremque frequentiam fidelium ad suos actus 
religiosos trahant, si Sedes Apostólica istud novum privilegium illis 
concedi opportunum videatur; non tamen ut lex communis ferenda. 

Unde n. 42, pace vestra, his aut similibus verbis redigerem: « Com-
munio sub utraque specie in Ecclesia Occidentali presbyteris tantum 
concedatur qui una cum episcopo, eos consecrante, Missam ordinatio-
num concelebrant ». N. vero 44, iuxta expósita, his verbis exarari pos­
set: « Concelebratio in Ecclesia Occidentali Missis ordinationis sacer-
dotalis et consecrationis episcoporum servetur ». 

Meam tamen reverentiam libenter praesto contraría sentientibus. 
Dixi. 

In textu scripto tradito: 1 primam Missam. 2 sub n. 44. 3 deest. 
* episcopum. 5 deest. 

6 

EXC.MUS P. D. IOANNES NUER 
Episcopus tit. Phatanensis, aux. Thebanus 

Venerabiles Patres ac praeclarissimi et carissimi Observatores, 

Peto ut sacerdotes cuiuslibet ritus, praestante occasione, quocumque 
pane, sive azymo sive fermentato, faciliter uti possint ad perficiendam 
Sanctissimam Eucharistiam. 

Propositio haec vigenti canoni, qui nimio rigore exaratus mihi vi­
detur, excipit: « In Missae celebratione sacerdos, secundum proprium 
ritum, debet panem azymum vel fermentatum adhibere ubicumque Sa­
crum litet » (in can. 816; vide etiam can. 851 et can. 866 § 3, quibus 
pro communicandis et moribundis exceptio fit, sed « urgente necessi­
tate » tantummodo). 

Dogma. Non obstat, immo favet dogma meae petitioni, cum nos 
doceat consecrationem sive azymo sive fermentato aeque effici. In Den-
zinger (692) dicitur: « in azymo vel fermentato pane tritíceo Corpus 
Christi veraciter confici ». 

Ratio. Propositio mea magna fulcitur utilitate pro sacerdotibus orien-
talibus, qui inter occidentales, vel pro occidentalibus qui inter orien­
tales casu vel necessitate versantur. Non enim proprii ritus panem sem­
per vel faciliter invenire possunt. Ne ideo Sacramento et Sacrificio illo 
careat Ecclesia Dei, convenit obicem mere liturgicum removeré. Dixi. 

7 
EXC.MUS P. D. NARCISSUS JUBANY 

Episcopus tit. Orthosiensis in Phoenicia, aux. Barcinonensis 

Em.mi, exc.mi et rev.mi Patres, 

Quasdam animadversiones faceré audeo circa artt. 42 et 44, qui 
respective agunt de Communione sub utraque specie necnon de conce-
lebratione. 

Circa art. 42. Schema non intendit, uti planum est, Communionem 
sub utraque specie — quae in usu fuit apud Ecclesiam latinam usque 
ad saeculum xn — repristinare, ita ut omnes omnino fideles earn indi-
scriminatim illo modo sumere queant. Revera, fatente Concilio Triden­
tino, in sess. XXII, cap. 2, Communionis sub utraque specie consuetudo 

« progressu temporis latissime iam mutata fuit » et quidem gravibus 
et iustis de causis. Ñeque omitti potest factum concessionis Pii IV anno 
1564 aliquibus episcopis germanicis; quae quidem concessio sequenti 
anno revocata fuit ob damna inde secuta. 

Revera, iustae et graves causae, de quibus loquebantur Patres Tri-
dentini, hodie certo perseverant; teste enim S. Thoma, « ex parte 
sumentium requiritur summa reverenda et cautela, ne aliquid accidat, 
quod vergat in iniuriam tanti mysterii; quod praecipue potest accidere 
in sanguinis sumptione, qui quidem si incaute sumeretur, de facili posset 
effundi », praesertim « crescente multitudine populi christiani » (III , 
q. 80, a. 12). 

His de causis, ni fallor, nemo est qui hodie cogitet de Communione 
sub utraque specie pro omnibus fidelibus in ritu latino.1 

Res autem aliter videtur se habere,2 si cogitetur de possibilitate 
Communionis sub utraque specie in quibusdam determinatis circum-
stantiis. Hue praecise tendit dispositio art. 42 nostri schematis; eius 
tamen redactio non videtur accuratissima. 

Revera, si quis causam inquirat cur Communionis sub utraque 
specie innovatio hodie sit optanda, earn nequáquam inveniet in ordine 
pastorali, quasi uberiores fructus haurire quis posset in Communione 
sub utraque specie quam in Communione sub una tantum. Qui enim 
hoc fateretur, et contra doctrinam catholicam, et contra praescripta Con-
cilii Tridentini ageret. En quae Patres clare edixerunt: « Propterea, 
quod ad fructum attinet, nulla gratia necessaria ad salutem eos defrau­
dan, qui unam speciem solam accipiunt » (1. c ) . 

Ratio innovationis, e contra, quaerenda videtur, ex una parte, in 
ipsa sacra Communione, si haec cum sacrificio conferatur, in quo utra­
que species consecratur, panis scilicet et vinum. Ex hoc enim deducit 
S. Thomas « convenire, ex parte ipsius sacramenti, quod utrumque su­
ma tur, scilicet et corpus et sanguis, quia in utroque consistit perfectio 
sacramenti » (1. c ) . Ex alia parte, profunda et litúrgica certe habe-
retur significado, si sumeretur Communio sub utraque specie in certis 
et determinatis circumstantiis. 

Quinam autem casus recenseri valent? Illi, mihi3 videntur, qui 
actiones constituunt, speciali ratione ecclesiales nuncupandas, quaeque 
peculiarem incorporationem Christo et Ecclesiae in subiectis important. 
Exempli gratia: a) Ordinatio sacra, quae aliqualem participationem in 
sacerdotio secumfert; b) concelebratio, quae actio est plurium sacerdo-
tum corpus et sanguinem Christi offerentium et sacrificantium; c) pro-
fessio religiosa, quae includit incorporationem in statum iuridicum per-
fectionis in Ecclesia. 

Iamvero, sequentes consider-aliones et reflexiones ¡acere quis posset.4, 

Quare, saltern in hisce casibus, tamquam pars ipsius solemnis ritus, per-
mitti non posset Communio sub utraque specie? Nonne haec uberiorem 
significationem praeberet praedictis actionibus ecclesialibus, quae de 
se plenissimam solemnitatem liturgicam evidenter expostulant? An non 
Communio sub utraque specie peculiari modo hanc ipsam incorpora-
tionem personalem figuraret? Nonne novum elementum liturgicum ades-
set — Communio nempe sub utraque specie — quae roboraret et valo­
rem augeret ritus Ordinationis sacrae, concelebrationis et professionis 
religiosae? 

Neque obiicere quis posset in casu dari graves et iustas causas a 
Concilio Tridentino denuntiatas; nam paucitas casuum — in quibus Com­
munio sub utraque specie daretur — inconvenientia penitus e medio 
tolleret. Revera S. Thomas narrat « provide in quibusdam ecclesiis ob­
servan ut populo sanguis sumendus non detur ». Attamen nullam 
aliam causam, ipse S. Thomas ° connotat, nisi multitudinem populi chri­
stiani, « in quo continentur senes et iuvenes et parvuli, quorum quidam 
non sunt tantae discretionis ut cautelam debitam circa usum huius sa-
cramenti adhibeant » (1. c ) . 

Conclusiones proponendae, si Patrihus Communionem sub utraque 
specie introducere opportunum censuerint: 6 a) restituatur Communio sub 
utraque specie tamquam pars quorumdam rituum, in concreto deter-
minatorum, atque id in libris liturgicis constet. Nullo autem pacto art. 42 
nostri7 schematis actualem redactionem servet, quasi ageretur de sim-
plici quodam privilegio per legem aut rescriptum concesso: hoc enim 
intimam rationem tantae innovationis e medio penitus 8 tolleret. 

b) Casus sint taxative determinati in ipsis libris liturgicis atque 
talem induant naturam, quae specialem incorporationem Christo et Ec­
clesiae secumferant. Hi casus, iam recensiti, sint sequentes: primus, pro 
sacerdotibus et clericis, in Missa scilicet concelebrationis et in Missa 
sacrae Ordinationis; secundus, pro religiosis laicis et pro membris in-
stitutorum saecularium, in Missa scilicet in qua vota perpetuo emit-
tantur vel consecratio definitiva Deo offeratur. 

c) Tollantur verba « sublato fidei periculo », quum revera no-
stris temporibus tale periculum pro fidelibus non detur. 

Quare art. 42 sequentem vel similem redactionem obtinere possit:9 

« Sancta Synodus exoptat ut in recognitione Ordinis Missae, suo tem­
pore a Sancta Sede perficienda,10 de qua in art. 37, Communio sub 
utraque specie permittatur, et pro sacerdotibus in Missa concelebratio­
nis, et pro ordinandis in Missa Ordinationis sacrae, et pro religiosis vel 

sodalibus Institutorum saecularium in Missa professionis vel consecra-
tionis perpetuae ». 

Circa art. 44 sequentes animadversiones fas sit rev.mis Patribus 
proponere: 

Rationes ordinis practici, quae in no tula 12 c), in pag. 178 afferun-
tur ad probandam opportunitatem concelebrationis introducendae, forte 
reiiciendae sint.11 Revera penuria altarium vel sacrae supellectilis aut 
brevitas temporis, difficulter 1 2 apparere possunt solida argumenta ad 
innovationem liturgicam tanti momenti. 

Neque maiore firmitate gaudet ratio in eadem notula 12 b) apposita, 
quasi absolute affirmari posset pietatem magis foveri, si plures sacer­
dotes simul Missam litent, quam si singillatim in diversis altaribus ce-
lebrent. Namque error doctrinalis, a Pió XII in Litteris Encyclicis Me­
diator Dei denuntiatus, sedulo vitandus est. Aiebat enim Romanus Pon-
tifex: « Nec desunt qui asseverent sacerdotes non posse eodem tempore 
pluribus in aris divina litare hostia, quod hac agendi ratione communi-
tatem dissocient, eiusque unitatem in discrimen adducant » (A.A.S., 
39, 1947, 556). 

Iamvero unica ratio, propter quam concelebratio optanda videretur 
in eo consistit ut unitas Ecclesiae et sacerdotii meliore et sensibiliore 
modo in Liturgia demonstraretur.1* S. Thomas revera, difficultati re-
spondens quae in multitudine celebrantium aliquid unitati contrarium 
videbat, testatur « Eucharistiam esse sacramentum unitatis ecclesiasti-
cae, quae attenditur secundum hoc quod multi sunt unum in Christo » 
(III , q. 82, a. 2, ad 3). 

Inde clare evincitur concelebrationem dari tantum deberé in qai-
busdam circumstantiis clare determinatis: in illis scilicet in quibus ta-
lem Ecclesiae et sacerdotii unitatem coram omnibus fidelibus manife­
stare conveniat seu oporteat. 

Quapropter, his innixus rationibus, sequentes modificationes in 
redactione art. 44 introducendae essent si Patribus placuerit concelebra­
tionem liturgicam ritus latini restituere:14 

a) Paragrapho a), nova paragraphus addenda esset:15 « Ad Mis­
sam vespertinam eiusdem feriae V in Coena Domini necnon ad Missam 
in vigilia paschali, si sufficiens numerus sacerdotum adsit et de licen-
tia expressa Ordinarii loci ». Certo formationi liturgicae fidelium et 
populi christiani aedificationi plurimum conferret, si, praedictis diebus, 
unitas sacramentalis Ecclesiae appareret, per concelebrationem sacer­
dotum potissimum significata. Ex alia parte, Ordinarii loci interventio 
— per licentiam expressam ab ipso necessario concedendam — vitaret 
ne ritus in desaedificationem fidelium potius incideret. 

b) Nova ... 1 6 

Praeses card. TISSERANT: Habe me excusatum, Frater, tempus 
praefinitum est. 

Orator: Dixi! 

In textu scripto tradito: 1 deest. 2 deest. 3 deest. 4 deest. 5 deest. 
6 deest. 7 deest. 8 deest. 9 obtineat. 1 0 deest. 1 1 reiiciendae 
videntur. 1 2 nemini. 1 3 demonstretur. 1 4 proponere audeo. 1 5 se-
quens paragraphus addatur. 1 0 ... paragraphus addatur, sequenti modo concepta: 
« ad Missam conventualem Ordinum religiosorum, iuxta S. Sedis concessiones ». 
Privari enim non debent communitates monasticae ut earum sacerdotes concele-
brationes peragere quandoque possint. Casus tamen in concreto S. Sedes deter-
minet. 

c) sequentem redactionem obtineat paragraphus b: « a d extraordinarios 
conventus sacerdotum, veluti in synodo dioecesana, iuxta Ordinarii loci iudicium ». 
In his revera adiunctis concelebratio peculiarem significationem unitatis sacerdo-
talis secumferret, praesertim — etsi non exclusive — quando episcopus praesens 
fieret et cum suis sacerdotibus concelebraret. Praeterea in sanctuariis, quibus quan­
doque non parvus sacerdotum numerus accedit (Lourdes, Fatima), concelebratio, 
et sacrificii dignitati et ipsorum sacerdotum pietati et fidelium aedificationi non pa-
rum conferret. 

4. Ultimo sequentes duae observations attendantur, nempe: ad concelebra­
tionem habendam iudicium semper requiratur Ordinarii loci, non solius Ordinarii, 
iuxta normam can. 198, praeterquam in monasteriis. Libertas praeterea sacerdotum 
ad sacrum litandum separation ab alus, sarta tectaque semper maneat. 

8 
EXC.MUS P. D. IOANNES B . PRZYKLENK 

Episcopus lanuariensis 

Patribus in Spiritu Sancto congregatis reverentiam. 
Motione litúrgica1 effectum est, ut in iis saltern regionibus ubi 

altiores iecerit radices, natura signi et signa ti necnon indoles communi-
taria Sanctissimae Eucharistiae melius et perfectius etiam a populo in-
telligerentur. 

Ex duplici perfectiore intellectu nati sunt art. 42 de Communione 
sub utraque specie et 44 et sequentes de concelebratione sacramentali. 

Viam art. 42,2 nisi fallor, paravit S. Pius X; siquidem die 14 sep-
tembris anno 1912 celebrem Constitutionem Apostolicam de Sanctis-
sima Eucharistia promiscuo ritu sumenda edidit (cuius dispositiones ple-
rumque ad litteram in Codicem Iuris Canonici transiere). Tenor emi-
nenter pastoralis Constitutionis ubique apparet...3 

Concessione Piana unitas inter ritus orientales et occidentales ro-
borata est. Insimul ex tunc in compluribus latinis desiderium crevit, ut 
sibi, etiam in proprio ritu, Communionem sub utraque specie suscipere 
liceret. Immo in praelaudata Constitutione S. Pius X sententiam pro-
tulit ostendentem, cur inter latinos vota suscipiendi Sacramenti Eucha-
ristici sub utraque specie in dies aucta sint: « ... Patet, ait S. Pius X, 
proclive factum usque adhuc fuisse, ut inter homines unius fidei sed 
diversorum rituum, ex eo quod alii aliis facilius possent Corporis 
Christi esse participes, causae aemulationum et discordiarum exsiste-
rent » (A.A.S., 4, 1912, 615). Nonne his dictis concludere licet ho­
mines unius fidei, sed diversorum rituum simili convenire facilitate 
gaudere participandi Eucharistiae Sacramenti sub eadem signi sacra-
mentalis amplitudine et plenitudine, nempe sub utraque specie? 

Placet igitur, quod inter latinos porta, olim clausa, reaperiatur Com-
munioni sub utraque specie, non imponatur obligatio. 

Haud ignoro multos collegas obiicere in suis dioecesibus non esse, 
cur Communio sub utraque specie permittatur. Sane quidem; libenter 
fateor in mea quoque dioecesi problema ut ita dicam Communionis sub 
utraque specie nunc non urgere, quippe quod, pro dolor, motio litúrgica 
in dioecesi recentis erectionis et sacerdotum penuria quam máxime la-
boranti vix radices iecit. Attamen Patres conciliares non proprias tan­
tum necessitates prae oculis habere oportet, sed totius sanctae Ecclesiae 
utilitatem promoveré tenentur. Sic experientia alibi habita mihi persua-
sum est expediré, ut in Concilio ostium aperiatur per quod ad ubera 
Eucharistiae pascua libentius et ardentius intrent, turn catholici prae­
sertim vita litúrgica imbuti quorum numerus, Deo favente, haud par­
vus est, turn fratres separati, sive orientales, sive occidentales, qui me-
moriam ultimae Coenae sub symbolo et cibi et potus celebrare consue-
verunt. Profecto art. 42 unitati favere videtur cuius incrementum et 
Concilium totum et schema hoc peculiariter, ut prima alinea prooemii 
enuntiatur, intendunt. 

Tandem absoluta prohibitio Communionis sub utraque specie, olim 
ob fidei periculum inter latinos praecipue invecta, nunc, sublato fidei pe-
riculo, nimis rigida esse videtur.4. Clausula ilia: « sublato fidei periculo », 
contra quam em.mus quídam orator invexit, non est nullius momenti, 
licet egomet ipse earn toller em. Casum habet parallelum in iam citata 
Constitutione S. Pii X qui in parte expositiva dixit: « Itaque, conside-
rantibus nobis fidem catholicam de valida consecratione utriusque pa­
ñis, azymi et fermentati, tutam esse apud omnes, etc. ... visum est omnia 
illa antiquare decreta quae ritum promiscuum in usu sanctissimae Eu­
charistiae prohibent vel coangustant, etc. ... »; quo in contextu memoria 

dignum est quod Pius X, sanctae memoriae, decreta severae prohibitio­
ns a Leone XIII, praedecessore suo, baud multis annis ante lata, anti-
quavit abrogavitque, sublato enim fidei periculo. 

Consuetudo autem Communionis sub panis dumtaxat specie pluribus 
saeculis abhinc, nempe denuo in Concilio Tridentino, sancita est. In 
decursu saeculorum non paucorum annorum periculum fidei olim exi-
stens reapse evanuisse tuto afirmare licet. Nam ubique terrarum catho-
lici, aliquatenus instructi, sciunt se, communicantes sub una tantum 
specie, gratia ad salutem necessaria non privari. Sed similiter non igno­
rant Communionem sub utraque specie magis responderé convivio eucha-
ristico quod in Sacris Scripturis describitur, ut heri em.mus card. Alfrink 
optime exposuit. Laude tamen dignum est, quod christifideles vitam 
spiritui bíblico magis magisque componere desiderant, duce utique ma­
gisterio Ecclesiae, quod vero aures Domino in Sacra Scriptura loquenti 
in primis inclinat semper? 

Nec soke rationes practicae, cunctis sufiicienter notae, omnem usum 
Communionis sub utraque specie excludere posse videntur. Rationes istae 
practicae, si tanti essent momenti et ponderis, etiam Orientales ad usum 
nostrum admittendum determinassent, immo Ecclesia iis legem Com­
munionis sub panis dumtaxat specie imposuisset. 

Art. autem 42 ita redigatur: « Communio sub utraque specie, sal­
tern in determinatis casibus, puta occasione primae Communionis, pro-
fessionis religiosae, ordinationis sacrae, nuptiarum, a Conferentia epi-
scopali nationali Sanctae Sedi praevie designatis, licet ». 

De concelebratione nihil addam expresse, cum egregie iam sint dicta 
de convenientia amplificandi eius usus..? 

Praeses card. TISSERANT: Habe me excusatum, Frater, tempus 
finitum est. 

In textu scripto tradito: 1 Ex quo tempore S. Pius X, zelantissimus anima-
rum pastor, turn modernismi intrepidus condemnator et acerrimus inimicus, turn 
Liturgiae instaurationis et fortis et felix initiator exstitit, motio litúrgica quam 
Pius XII f. m. « veluti signum providentialium dispositionum Dei super nostra aetate, 
veluti transitum Spiritus Sancti in sua Ecclesia » habuit, in sinu Ecclesiae firmiter 
constituta est. Sane vis illius transitus Spiritus Sancti alia in alia regione fuisse 
et esse videtur. Vi autem huius motionis. 2 his articulis. 3 legenti 
earn. 4 videtur. 5 deest. 6 De concelebratione sacramentali verbum ad-
dere libet. Concelebratio, apud orientales semper valde in usu, etiam inter occi­
dentales restituenda, nata aptaque est quae vinculum unionis inter Ecclesiam Orien-
tis, usu suo docentis, et Occidentis, usum inter Orientales semper sánete serva-
tum reverenter suscipientis, magis stringat. Unitas quoque inter fratres praesertim 
sacerdotales eiusdem ritus latini crescet, quoniam concelebratio natura sua sacer-

dotii unitatem perfectius exprimit. Indoli denique communitariae sacrificii euca-
ristici magis consulit; quandoquidem statuta in art. 26 de celebratione communi 
praeferenda, in art. 32 de vita litúrgica in dioecesi, et in art. 33 de vita litúrgica 
in paroecia, extensione generaliore concelebrationis quasi corona cingerentur. Nonne 
plenior erit sensus plurium textuum Canonis concelebratione admissa? Cogitate 
de his verbis: « Hanc igitur oblationem servitutis nostrae, sed et cunctae familiae 
tuae... »; « Unde et memores, Domine, nos servi tui, sed et plebs tua sancta... » etc. 

Nec praetereundum est maius illud commodum quod concelebratione orietur 
in communitatibus clericalibus statuum perfectionis, in conventibus complurium 
sacerdotum, puta occasione exercitiorum spiritualium seu congressuum, de quo 
commodo nota 12 c) egregie loquitur. Hoc tamen desidero, ut facultas concelebratio­
nis non adeo coangustetur, ut in schemate fit. Nec iudicium de concelebrationis 
opportunitate vel numero concelebrantium penes Ordinarium simpliciter sit, sed 
penes Ordinarium loci qui custos est natus totius cultus publici inter fines dioece-
seos peragendi ab utroque clero. 

Nec silentio prematur facultas percipiendi stipendium qua, uti apud orienta­
les iuxta iteratas S. Sedis declarationes, singuli concelebrantes fruuntur. Quod hac 
in re apud orientales fieri licet, non est cur apud latinos vetetur, superata iam dudum 
notione ilia materialistica stipendii qua pretii. 

Quae cum ita sint, art. 44 ita reformetur: 44. (Usus amplificatur) etc. b) ad 
coetus sive actuales sive habituales sacerdotum, salvis singulorum singulariter cele-
brandi et libértate et obligatione si quae sit. Clausula « et de iudicio Ordinarii » 
superflua est, nam vis et efficacia clausulae in art. 45 eminenter continetur, qui 
tamen ita enuntietur: « 45. (Opportunitas concelebrationis et numerus concele­
brantium). De opportunitate concelebrationis et de numero concelebrantium Ordi-
narius loci iudicabit ». Omittatur illud « in singulis casibus »; ne Ordinarii loci 
facultas aequo nimis coarctetur, sed dispositio generalis et habitualis possibilis sit. 

Post art. 46 addatur: « (46 bis) Singuli concelebrantes applicationis oneri quod 
quovis titulo urget, legitima concelebratione satisfacere valent ». 

[Subsignati etiam'] W. Demarteau, ep. Bandjarmasinensis; los. Zimmermann, 
ep. Morombensis; P. Henricus Bliestle, sup. gen. M.S.F.; Ioannes Wember, ep. 
tit. Pasadae; Henricus M. Jansen, ep. Hildesheimensis; J . Peeters, ep. Bueaensis; 
lac. Romeijn, ep. Samarindaensis Indonesiae; Henricus Pachowiak, ep. tit. Phy-
teanus; J . M. v. d. Burgt, arch. Pontianak. 

9 

EXC.MUS P . D. ALBERTOS DEVOTO 
Episcopus Goyanensis 

Venerabiles Patres, 

Loquor nomine proprio et aliorum episcoporum, quorum subsi-
gnationes sunt in pagella. Quaedam verbis dicam et alia scriptis mittam.1 

In pag. 175, ad n. 37: Instaurado Ordinis Missae est sine dubio 
res magni momenti, propterea hoc articulum debita praecisione indiget. 
Quamvis non sit opus Concilii Oecumenici ad parva descenderé — ut 

saepius in hac aula auditum est —, orientationes generales statuere ne-
cesse est, iuxta quas Ordo Missae a peritis recognoscendum sit. 

In Missa recognoscenda hae orientationes serven tur: 
1. In valorem denuo mittantur illi ritus qui ratione rutinae vel 

consuetudinis realem vim amiserunt, verbi causa processiones introitus, 
offertorii et communionis, elevatio sic dicta « minor » in fine canonis, etc2 

2. Ut facilius applicatio concreta n. 14 et passim, evadat, restau-
rentur illi ritus qui actuosam participationem fidelium reddunt, v. g. 
celebratio versus populum in quantum fieri potest, habitualis praesen-
tia cuiusdam « commentatoris » et lectoris, saltern dominicis et diebus 
festivis, proclamatio lectionum in loco aptiori, etc.3 

3. Ut Ordo Missae modo simplici, claro et brevi exstruatur, ut 
dicitur in n. 23, omittantur illi ritus, qui sensum amiserunt, vel nimis 
complexam celebrationem efficiunt, verbi causa psalmo « Iudica me », 
multiplicado signorum crucis et genuflexionum in Canone, « Lavabo » 
in Missis lectis, etc.* 

Tamquam praecisio meae locutionis in anteriore congregatione, lo-
quar super stipendia in Missis. 

Sentio stipendia abolenda esse, ob sequentes rationes, utique non 
doctrinales sed practicas et pastorales:5 

1. Frequentissime quidem populo explicare solemus stipendia non 
esse pretium sanctae Missae sed eleemosynam pro sustentatione sacer-
dotis oblatam. Tamen populus huiusmodi explicationem nonnisi cum 
magna difficultate intelligit et in ipsa non tam raro nil aliud videt 
quam simplicem excusationem. 

2. Praxis stipendiorum varus abusibus facilius patet et exterius 
interdum negotiationem sapere videtur. 

3. In hodierna praxi stipendiorum saepissime evenit ut sacerdotes 
qui in Ecclesiae partibus pauperioribus ac precibus vel summe indi-
gentibus vivunt, sanctae Missae — saltern quod ad earumdem primam 
intentionem attinet — vix non semper offerant ac offerre debeant ad 
intentionem eorum qui in dissitis ac magis divitibus partibus Ecclesiae 
habitant: unde fit quod sacerdotes ob penuriam oeconomicam sic agere 
debentes non ea qua par est efficacia sanctae Missae 6 pro fidelibus mi­
nisterio eorum directe concretis offerre possunt. 

Omittam quaedam, rationes et venio ad ultimam:7 

Missa, etiam privata, ex vera devotione tantum, non propter lucrum 
celebraretur...8 Dixi. 

In textu scripto traiito: 1 deest. 2 fractio pañis ... 3 ab altero distin-
cto... 4 nonnullae repetitiones, e. g. Domine non sum dignus etc. ... [subsignati 
etiam\ Vicente Zaspe, ob. Rafaela; Antonius M. Aguirre, ep. S. Isidori in Argén-

tina; Henricus Angeletti, ep. tit. Lystrensis; Emmanuel Marengo, ep. Azulensis; 
Carlos H. Ponce de León, ob. de Rodosto; Jorge Kemerer, ep. Posadensis. 5 No-
lim ex professo de stipendiorum abolitione in congregatione generali loqui, ne 
iterum longae et forsitan vehementes discussiones provocentur. Sed instanter peto 
ne haec quaestio a commissione negligatur: proposita enim hue spectantia in di-
scussionibus conciliaribus prolata sunt. Stipendia vero abolenda esse ob sequentes 
rationes utique non doctrinales sed practicas et pastorales censeo. 6 sanctas 
Missas. 7 4. Uti etiam, tentationem aliquam Missam sacrilege celebrandi re-
moveri, si celebratio cum lucro coniuncta non esset. 8 Uti patet, ab altera 
parte, vivam conscientiam habeo gravium difficultatum quas hoc propositum sti­
pendia abolendi in ordine practico secumfert. Sed nonne tales diflicultates solví 
possent, si magis inculcaremus obligationes quae singulis fidelibus tanquam mem-
bris unius eiusdemque Mystici Christi Corporis incumbunt, hoc est si magis insi-
steremus in responsabilitate quam singuli fideles habent pro singulis sacerdotibus 
ubique terrarum Corpus Christi Mysticum aedificantibus? Huiusmodi conceptio 
magis catholica et profundius christiana esse videtur quam illa hodie vigens, se­
cundum quam seil. fructus S. Missae individuo cuidam homini practice ideirco 
applicantur quia per eleemosynam stipendii ad sustentationem sacerdotis cuius-
dam individui contribuit. Alia difficultas ex abolitione stipendiorum oriretur pro 
Ordinibus ac Congregationibus religiosis, quae eleemosynis stipendiorum actu ne-
cessario indigent. Haec autem difficultas solvi posse videtur, si nempe Ordina-
rius loci summas pecuniae pro indigentiis Ecclesiae collectas non exclusive ne-
cessitatibus dioeceseos vel paroeciarum applicaret sed in illarum distributione 
etiam, et quidem in modo adaequato, rationem haberet legitimarum necessitatum 
religiosorum. [Subsignatus etiam\ Adam Kozlowiecki, arch. Lusakensis. 

Animadversiones additae: 

Pag. 176, ad n. 41. Iuxta altiora principia longe lateque in animadversionibus 
ad cap. I expositis, relate ad usum vulgati sermonis in ipsa Missa, haec concrete 
proponuntur: a) recitatio Canonis latino sermone fiat; b) reliquae partes Missae 
dici possunt in lingua vulgari, de criterio et iudicio Conferentiarum episcopalium, 
actis a S. Sede recognitis et iuxta necessitates pastorales. 

Pag. 176, ad n. 44. Optima videtur facultas concelebrandi Sacrum, in casibus 
certis et determinatis, non tantum ad celebrationem in conven tu plurium sacer-
dotum facilitandam — quae quidem ratio practica est — sed etiam ad unitatem 
sacerdotii speciali vi exprimendam. Hoc magni momenti est, cum non sit tarn 
rarus casus, in quo sacerdos Missam tamquam actum pietatis mere personalis 
considerat, ita ut potius propriam commoditatem quaerat quam aedificationem 
fidelium. 

Iuxta mentem nonnullorum Patrum Conciliarium, desideratur amplificado con-
celebrationis, praeter casus qui in n. 44 exhibentur, nempe: a) in Missa vespertina 
in Coena Domini et in Missa Vigiliae Paschalis (ratio pro duobus casibus eadem 
est: specialis sollemnitas et sensus ratione habita ad institutionem Eucharistiae 
et Sacerdotii, et ad celebrationem Mysterii Paschalis). b) In conventibus plurium 
sacerdotum: congressus, spiritualia exercitia, etc. (ita digna celebratio Missae faci-
lior evadit et augetur spiritus unionis inter sacerdotes participantes), c) In Missa 
conventuali et in Missa principali in ecclesiis ubi plures sacerdotes adsunt, quorum 
singularis celebratio ad utilitatem fidelium non requiritur. 

[Utrumque textum subscripserunt iidem qui supra in nota 4 ] . 

EXC.MUS P. D. LAURENTIUS SATOSHI NAGAE 
Episcopus Urawaénsis 

Em.mi et rev.mi Patres, 

Liceat mihi parvam emendationem art. 41 proponere, ratione ha­
bita specialium conditionum Iaponiae. 

In art. 41, ut partes Missae in lingua vernácula facultative dicendae, 
imprimis proponuntur lectiones, oratio communis et nonnulli can tus. 
Attamen sensus verborum 1 « nonnullis cantibus » in isto articulo adhi-
bitorum,2 non est clarus. Etenim cantus habentur sive in ordinario 
Missae sive in proprio Missae. In regionibus occidentis ubi linguae po-
pulorum suam radicem habent in lingua latina, forsitan sufficiet ut non­
nulli cantus proprii Missae in vulgari sermone cantentur, cantibus ordi-
narii Missae in lingua latina relictis. Et textus art. 41 a quibusdam ita 
intelligi videtur. In aliquibus vero regionibus Missionum ut etiam in 
Iaponia, iam indultum cantandi ordinarium Missae in lingua vernácula 
habetur. Attamen in praxi hoc indultum non sufficit. Nam adhuc pro-
prium Missae in lingua latina cantari debet. Quod quidem non solum 
valde difficile est in paroeciis sed saepe impossibile ita ut Missa cantata 
nonnisi rarissime fiat. Multum ergo desideratur ut cantus sive ordinarii 
sive proprii Missae a populo in lingua vulgari cantari vel recitari possit. 

Quod attinet ad orationes Missae, idem art. 41. . . 3 affert imprimis 
solum « orationem communem » ut in lingua vernácula pronuntiandam. 
Hoc vero per se patet, nec indiget speciali mentione. 

Sunt autem et aliae orationes quas fideles adstantes vel audiendo 
intelligere vel simul cum celebrante uno ore recitare convenit: talis est 
imprimis « oratio dominica »: Pater Noster. Populus ordinarius in Ia­
ponia numquam capax erit intelligendi vel etiam pronuntiandi oratio­
nem dominicam in lingua latina. 

Unde proponendum censeo ut art. 41 clausula specialis addatur pro 
Missionibus. Quae clausula sit sequens: « In Missionibus autem, datis 
peculiaribus circumstantiis, quae ampliorem usum linguae vernaculae 
postulant, ipsius usus praesertim ad cantus sive proprii sive ordinarii 
Missae, et ad certas orationes, imprimis orationem dominicam, extendi 
potest ad normam articuli citati. Dixi. 

In textu scripto tradito: 1 dictionis. 2 art. 41 , pag. 176, in lin. 6, adhi-
bitae. 3 in linn. 5-6, pag. 176. 



CONGREGATIO GENERALIS XI 75 

11 

EXC.MUS P. D . PAULUS IOANNES HALLINAN 
Archiepiscopus Atlantensis 

Em.mi, exc.mi, rev.mi Patres, 

Loquor nomine multorum episcoporum (etsi non omnium episcopo-
rum 1) ex Statibus Foederatis Americae qui sperant participationem po-
puli in sacrificio Missae fieri magis actuosam, magis consciam, magis 
fructuosam. Itaque ex animo optamus ut statuantur a Concilio Sacro 
proposita et adaptationes huius cap. I I . . . 2 Nos etiam usum linguae ma-
ternae strenue petimus, sed cum iam satis actum est hac de re, nihil 
amplius nunc addo. 

1. Officium episcopi est cura animarum. Istae autem animae non 
sunt inertes et mutae, sed sunt intelligentes et consciae. A saeculis, 
pastores animarum Evangelium modo facili captu praedicaverunt, id 
quod bonum est. Ultimis annis, christifidelibus viam aperuimus ad ma­
gis intime Liturgiae participandum per responsiones ab ipsis lingua la­
tina factas, quod melius est. Sed, quod adhuc melius est, acceptatio 
a parte Concilii articulorum cap. I I populum nostrum etiam propius 
traheret ad vere fructuosam participationem in unitate Christi. Si 
ordo Missae magis clarificatur, et magis intelligibiliter disponitur, hoc 
reddet animas fidelium conscias et scientes, vere praeparatas ad actionem 
sacram peragendam. 

2. In Statibus Foederatis Americae, sicuti in reliquo mundo, Chri-
stifideles, et etiam alii,3 vitam ducunt máxime privatam, et a com-
munitate remotam. Saepe imbuuntur spiritu exaggerato individualismi. 
Talis modus vitae autem antithetice opponitur, turn ipsi naturae univer-
sali christianae religionis, turn Evangelio omni creaturae destinato, turn 
Christo Regi cuius imperium super homines extenditur. Liturgia ergo 
Ecclesiae omnino publica esse debet. Sed Liturgia publica verum aliquem 
sensum tunc solum sibi vindicat, quando populus ita bene intelligit id 
quod facit, ut rite possit actioni particeps esse. Necesse est ut populus 
uniatur Deo, non solum per orationes privatas, sed etiam simul cum 
tota Ecclesia et eius Capite Christo coniunctus in actione litúrgica. Certo, 
articuli cap. I I speciali efficacia gaudent qua fideles manuducantur ad 
plenum valorem sacrae Liturgiae agnoscendum. 

3. Férvido desiderio op tat Sanctus Pater, una cum omnibus Patri-
bus Concilii, ut (salva facta fidei custodia) novas vias reditus patefa-
ciamus f ra tribus nostris ab unitate Corporis Christi Mystici separatis. 

Modo particulari hoc desideratur ab episcopis illarum regionum in qui­
bus catholici pauci sunt. Exempli gratia, in mea archidioecesi Atlantensi, 
vix duo per centum habitantium catholici sunt. Quo magis significatio-
nem Missae perspicuam et intelligibilem reddimus, non solum homi-
nibus doctis et bene instructis, sed etiam omnibus hominibus, eo ma­
gis vias sternimus novas, quibus tangere possimus etiam corda et animas 
christianorum non catholicorum. Ecclesia omnium mater alma est. Nonne 
debet Mater Ecclesia thesauros suos scripturisticos omnibus pandere, 
nonne debet pro omnibus oratione communi Deum deprecari, praeser­
tim in ordine clariore et in materna lingua quam filii eius (turn illi intra 
suum amplexum, turn illi nondum intra suum amplexum) possunt in-
telligere, colere et diligere? 

Summatim ergo concludo. Adaptatio formae sacrificii Missae, in 
partibus determinatis in cap. II , urgetur hac triplici ratione: 

1. Ut christifideles melius intelligant quae audiunt et quae dicunt. 
2. Ut divini cultus naturam publicam comprehendant et accipiant. 
3. Ut Ecclesia aperiat vias novas fratribus separatis ab unitate Cor­

poris Christi Mystici. Dixi. 

In textu scripto tradito: 1 deest. 2 quae valde necessaria ducimus eo fine 
ut christifideles melius intelligant quae audiunt et quae dicunt; ut divini cultus 
naturam publicam comprehendant et accipiant; ut Mater Ecclesia aperiat vias novas 
redi tus fratribus ab unitate Corporis Christi Mystici separatis. 3 deest. 

12 

EXC.MUS P. D. LAURENTIUS JAEGER 
Archiepiscopus Paderbornensis 

Venerabiles Fratres Concilii, 

Loquar de n. 42 cap. I I . Concilii Tridentini decretum de consuetu-
dine sub specie panis tantum communicandi (Cone. Trid., sess. XXI, 
cap. 1; Denz. 930) etiam nostris temporibus communiter servandum 
videtur perdurantibus causis pastoralibus (ib. c. 2; Denz. 931). Ipsi 
autem Tridentini Patres in memoriam revocabant potestatem Eccle­
siae tales consuetudines mutandi (ib., Denz. 931) pro rerum, tempo-
rum et locorum varietate. Quare liceat mihi sacrosancto Concilio quos-
dam casus excipiendos proponere clare determinandos ne concessiones 
nimis extendantur. 

1. Ut in Missa sacrae Ordinationis ipsis saltern ordinandis com-
munio sub utraque specie ministretur. Ratio est quia adest vera conce­
lebratio et ideo haec communio neoordinatis valde competit. Adest in-
super exemplum in consecratione episcoporum, ubi similis habetur ratio. 

2. Ut in solemni religiosa professione tarn in Ordinibus quam 
in Congregationibus neoprofessis in Missa celebranda communio sub 
utraque specie praebeatur. Ratio est quia professio, qua quis se totum 
Deo devovet, digna videtur, ut tali praerogativa emineat. 

3. Ut in Missa pro sponso et sponsa, ipsis sponsis, qui hoc de-
siderant, communio sub utraque specie concedatur. Ratio est, quia ma­
trimonii sacramentum signum est coniunctionis Christi et Ecclesiae. Ut 
haec matrimonii dignitas oculis fidei adhuc magis commendetur, valde 
competit communio sub duabus speciebus, quae sunt signa visibilia 
illius sacrificii, quo Christus in cruce pendens, unicam et immaculatam 
sponsam sibi coniunxit sanctam Matrem Ecclesiam (Cone. Vienn., 
Denz. 480). 

4. Considerandum videtur, utrum etiam in baptismo adulti et 
in receptione neoconversi de consensu Ordinarii, communio sub utra­
que specie ministrari possit. Certum est plenitudinem fructus sacra­
menti sub una iam specie a fidelibus percipi. Sed significatio sacrificii 
Missae, quo sacrificium crucis repraesentatur, clarius suscipientibus in-
notescit per corporis et sanguinis Domini sub speciebus panis et vini 
sumptionem...1 

Quare sancta Mater Ecclesia nullatenus improbavit primaevae Ec­
clesiae consuetudinem, quern in ritibus orientalibus semper pie serva-
vit. Et « pietatis causa » permisit in canone 866, ut etiam fideles ritus 
romani susciperent sacramentum Eucharistiae orientali ritu confectum, 
id est sub utraque specie. 

Hodie non iam adest illud periculum fidei, quod anteactis saeculis 
imminebat, quando calix erat quasi signum discriminis inter catholicos 
et non-catholicos. Omnes catholici firmiter credunt, totum et integrum 
Christum ac verum sacramentum sub qualibet specie sumi, et de hoc 
articulo nulla hodie conten tio cum non-catholicis agitatur. Nullum ergo 
adest periculum, si fratribus separatis hac in re aliquod ostendamus ca-
ritatis exemplum, ut illis « optatiora maternae domus limina » appa-
reant, ut verbis utar Summi Pontificis nostri feliciter regnantis, quern 
Deus diu sospitem servet (Ioannes Pp. XXIII, in epist. ad ep. Treviren-
sem, 22 febr. 1959). Dixi. 

In textu scripto traiito: 1 Ipsum Concilium Tridentinum petivit ut Summus 
Pontifex discernat utrum « caritatis ... rationibus concedendus alicui nationi vel 

regno calicis usus videatur ». Summus Pontifex, ait Concilium, « id efficiat, quod 
utile ... et salutare petentibus calicem fore iudicaverit » (Cone. Oecum. decreta, 
Romae-Friburgi 1962, pag. 717). In ipso Concilio Patres calici laicorum faventes 
erant 79; contrariam sententiam tenuerunt Patres 87. 

13 

EXC.MUS P. D. ALOISIUS GONZAGA DA CUNHA MARELIM 
Episcopus Caxiensis 

Em.me ac rev.me Praeses, em.mi et exc.mi ac rev.mi Patres Con­
ciliares, 

Duo reverenter propono.1 In pag. 176, n. 42, lin. 11, supprimatur 
« turn laicis ». Ratio est: periculum pretiosum Sanguinem fundendi at­
que, máxime nostris temporibus, morbum contagiosum contrahendi nec-
non aliae causae propter quas praxis communionis sub vini specie in 
Ecclesia latina sublata est. Clericus vero vel religiosus morbo contagioso 
affectus a communione sub vini specie se abstinere debet, vel alio modo 
providendum est. Sic, mihi videtur,2 strictius, in Missa sacrae Ordina­
tionis, servatur ritus institutionis Eucharistiae, sed incommoda vitantur. 

Eadem pagina, addatur n. 43 bis: « (Celebratio versus populum). 
Celebratio versus populum reservetur, Ordinarii iudicio, casibus neces­
sitatis vel magnae fidelium utilitati, verbi gratia ad melius eos aliquoties 
instruendos circa Missae Liturgiam, etc. ». 

Ratio est: 1. Ne spernantur artística altaria, quae valde contri-
buunt ad cultus divini splendorem et ad celebrantis ac fidelium pie-
tatem. 

2. Ne celebratio occasio sit plurium distractionum et aliorum in-
commodorum, non solum celebranti sed etiam fidelibus. 

3. Ne paulatim abusus introducantur, sicut iam accidit, v. g. quae­
dam capsula, ad instar tabernaculi, cum Sanctissimo Sacramento su­
spensa sub ipsius altaris mensam, ne adstantium visio impediretur, etc. 

Haec incommoda vitantur, si haec praxis non sit habitualis sed, 
Ordinarii iudicio, reservetur certis casibus bene determinatis, scilicet 
ob Ecclesiae nimiam amplitudinem, vel magnum populi concursum, vel 
meliorem fidelium instructionem etc. Dixi. 

In textu scripto tradito: 1 deest. 2 deest. 

EXC.MUS P. D. IOANNES IULIANUS WEBER 
Archiepiscopus-episcopus Argentinensis 

Em.mi Patres, venerahiles Fratres, 

In n. 42, mentio fit de communione sacramentali sub utraque spe­
cie. Haec mentio ex propositione et voto plurimorum episcoporum or ta 
est. Velim aliquas explanationes de hac re Patribus deferre. 

1. Haec petitio proponi potest absque fidei periculo; nam hodie 
omnes sciunt et admittunt et credunt1 quod in professione fidei triden-
tinae continetur, scilicet « sub altera tantum specie to turn atque inte­
grum Christum verumque sacramentum sumi » (D. B. 997). Deleri ergo 
possent in supradicto articulo verba « sublato fidei periculo ». 

2. Textus praedicti articuli affirmat communionem sub utraque spe­
cie impertiri «iudicio episcoporum », et solummodo pro casibus a 
Summo Pontifice lucide designatis. Non agitur ergo de concessione ge­
nerali aut obligatoria: libertas episcoporum integra manet. Quoad op-
portunitates, textus loquitur, exempli gratia, de Missa sacrae Ordina-
tionis, in qua omnes ordinati etiam nunc accipiunt ex aliquo sacro cálice 
ablutiones, quod revocat sacram communionem sub specie vini, adhuc 
saeculo xni vigentem (cfr. M. Andriev, he Pontifical Romain, I I , p. 350). 
Proponere etiam vellemus Missam benedictionis abbatis, professionis 
religiosae pro professis, immo Missam pro sponso et sponsa, sed in 
favor em coniugum tantum. 

3. Quae sunt rationes quae moverunt plures episcopos ut postula-
rent restitutionem sic definitam antiqui ritus, quern Sancti Patres Leo 
Magnus (in serm. de quadr. 4, 5, PL 54, 280) et Gelasius (in ep. 37, 2, 
Thiel, pp. 451-452) fidelibus imperaverunt, et qui fidelius respondet 
verbis Domini in Evangelio?...2 Duplicis naturae sunt, oecumenicae et 
pastoralis. 

Oecumenicae:5 Si Ecclesia enim romana in quibusdam circumstan-
tiis eumdem usum ac fratres nostri separati admitteret, nonne haec con-
cessio ut passus ad reconciliationem haberetur? Et saltern clare monstra-
ret etiam nos non respuere hanc venerabilem traditionem quam Ecclesiae 
orientales servaverunt. 

Ex altera parte, pastorali nempe, nonne hie usus illustraret pro 
populo valorem inaestimabilem sacrorum Ordinum, et eorum relationem 
ad sacrificium eucharisticum sub utraque specie institutum, aeque ac 

valorem professionis religiosae, quae aliquando, eheu! etiam in catholi-
cis regionibus, non iam ut olim in laude est? 

Similiter, nonne foedus casti connubii tam saepe labefacti firmaretur 
per participationem sponsorum ad sanguinem novi et aeterni Foederis? 

Tales sunt rationes pro quibus opto ut facultas communionis sub 
utraque specie, in formis praedictis, concedatur. Dixi. 

In textu scripto tradito: 1 deest. 2 « Accipite et comedite... Bibite 
ex eo omnes. . .» {Mt. 26, 26-27) et alibi « Q u i manducat meam carnem et 
bibit meum sanguinem in me manet et ego in illo » (Io. 6, 56) . 3 Oecume-
nica. Ex migratione populorum nostris temporibus effecta, multi episcopi ritus 
romani in suis dioecesibus numerant fideles Ecclesiarum orientalium quae com-
munione sub utraque specie utuntur. Protestantes, valde numerosi in quibusdam 
regionibus, in sua Coena ad panem et ad calicem accedunt. 

15 

EXC.MUS P. D. LEO ARTURUS ELCHINGER 
Episcopus tit. Antandrinus, coad. Argentinensis 

Em.mi Prae sides, venerahiles Patres et dilecti Fratres, 

Ad n. 44, de concelebratione. 
Contra concelebrationem audivimus plures obiectiones; v. g. quae-

stio ponitur: Missa sacramentaliter concelebrata a decern sacerdotibus, 
habetne eumdem valorem ac si separatim celebrarent? Certe, eumdem 
valorem habet. Et hoc probatum est a Papa Pió XII, piae memoriae, 
in allocutione habita die 22 septembris, anno 1956. 

Alias animadversiones theologicas de concelebratione1 proponere 
volui, sed ne patientia vestra abutar, scriptam meam sententiam trans­
mitió ad secretarium generalem. 

Attamen aliqua verba dicere debeo ad n. 37, de Ordine Missae in­
staurando. Propono ut textus huius numeri omnino servetur sed ut 
clariflcetur publicatione integrae declarationis a commissione praepara-
toria sub isto numero elaboratae. Ita mente reficerentur qui timent uni-
versam Ordinis Missae revolutionem et mortem ritus romani. Haec de­
clarado etenim nobis proponit non revolutionem sed tantum evolutio-
nem — evolutionem pastoralem — et quidem sanam et prudentem. 

Libenter audire velint Patres Concilii religiosa desideria et exspecta-
tiones iuventutis huius temporis, dummodo fidei non opponuntur. Et­
enim iuvenes perpetuare debent Ecclesiam et numero et testimonio. 

Quidquid velint nostrae consuetudines vel gustus noster, negari 

non potest hoc factum: iuvenes non attrahuntur ab illis argumentis 
quae confundunt traditionem veritatis aeternae et traditionem forma-
rum vitae sicut haec colitur a generationibus praeteritis. Immo, talibus 
argumentis confusis, tali angusto conservatismo, oritur pro illis maxima 
tenia tio reiiciendi totam hereditatem historicam. 

Consideremus quomodo decepti sint eventibus historiae recentio-
ris et exemplis generationis antecedentis. Quae cum ita sint, patet. 

Aspirant iuvenes vitam in actu, non formulas mortuas. Sunt since-
ritatis et simplicitatis amatores et propterea reiiciunt quidquid olet 
formalismum et archaismum. 

Etiam, hac de causa, abhorrent ritus et caeremonias inintelligibiles. 
Immo, accusant talia magiae aliquem saporem habere vel esse heredi­
tatem paganismi latentis. Et hoc magis, si mordaciter etiam ilia defen-
dimus ideología specialiter inventa. 

Nonne recte iudicant iuvenes quando Deum vivum laudare et ado-
rare volunt « in spiritu et veritate » et non modo mechantco2 Nonne 
recte faciunt iuvenes si resistunt confusioni inter mysteria Verbi Incar-
nati et ritus mysteriosos non apertos ad intelligendum? Recusant — et 
recusamus — Christi mysterium haud esse intelligibile. Recusat beatus 
Paulus in epistolis ad Ephesios et ad Colossenses. 

Ante omnia pastores sumus: iuvenum fidem nutriré debemus cibo 
qui revera aptus sit ad fidem vividam nutriendam. Et multi sunt iuve­
nes quos numquam extra Missam nutriré possumus. 

Munus Ecclesiae est testimonium perhibere de Verbo Incarnato. Se­
cundum Leonem Magnum, accessum habemus ad ...3 Verbi Incarnati my­
steria per sacramenta. Docet enim: « Quod Redemptoris nostri conspi-
cuum fuit, in Sacramenta transivit » (cf. sermo 72, 4). 

Privamus ergo nosmetipsos et, in modo omnino periculoso, priva-
mus iuvenes nostros testimonio et virtute mysteriorum Verbi Incarnati, 
si Liturgiam includimus unice in formis obsoletis et in verbis haud 
apertis ad intelligendum. Non est solummodo quaestio de lingua. Est 
quaestio de ipsa forma Missae et de eius intelligibilitate. Quia in Mis­
sae celebratione intimus et vividus contactus esse debet cum mysteriis 
nostrae Redemptionis et quidem in Christi corpore mystico visibili. 

Insuper, iuvenes huius aetatis — sicut et viri — qui inhumana mas-
sificatione mundi multo laborant, quaerunt veram communitatem vi­
vidam. Eos obligamus praecepto assistendi Missae dominicali motivis 
omnino ex communitate visibili desumptis. Talibus motivis talique iusto 
desiderio hominum satisfacere debent Sacrificii Missae formae'vere com-
munitariae et signa communionis comprehensibilia quia Missa est Sacra­
mentum unitatis Ecclesiae (Sacramentum unitatis non uniformitatis). 

6 

Si hominibus imponimus onus servitii dominicalis, abnuendo, dene­
gando eis vividae communitatis adiumentum et gaudium, non mirari 
debemus si, delusi, peregrinantur ad sectas quae communitatis speciem 
praebent. 

Et cur hodie, tot operarii ex ecclesiis nostris emigraverunt et com­
munitatis et solidarietatis experientiam in collectivismo quaesiverunt 
vel in coetibus atheisticis? 

Quod tandem multa pastorum experientia constat ex iuvenibus et 
adultis — praesertim incultis et pauperibus — qui ad fidem conver-
tuntur. Missae Liturgia quam eis nunc Mater Ecclesia praebet, non so­
lum eis auxilium non est ad fidem, sed e contra — proh dolor — ob-
staculum. Dixi. 

In textu scripto tradito: 1 Plures animadversiones theologicas. 2 machi-
nali. 3 visibilis. 

Animadversiones additae: 
Contra concelebrationem afferri possunt aliquae obiectiones theologicae: 
Prima obiectio: Missa sacramentaliter concelebrata a decern sacerdotibus ha-

betne eumdem valorem ac si separatim celebrarent? Certe eumdem valorem ha­
bet, et hoc probatum est a Papa Pió XII in allocutione habita die 22 septembris 
1956. 

Secunda obiectio impugnat validitatem concelebrationis, nisi verba consecra-
toria ab omnibus concelebrantibus simul proferrentur. Nam, secundum declaratio-
nem S. Officii anni 1957, prolatio verborum consecrationis requiritur « ex ipsa 
institutione Christi ». 

Respondeo dicendum quod huic obiectioni iam implicite provisum est in ar­
ticulo 46, § b (pag. 177), ubi schema proponit quod « minuatur numerus precum 
a concelebrantibus simul dicendarum »: Minuatur, reservando scilicet celebranti 
principali aliquas preces minoris momenti, ut sunt preces ante praefationem, extol-
lendo autem momentum partis centralis canonis ubi sunt verba Christi. 

Tertia obiectio: Concelebratio foveretne devotionem sacerdotum annon? Se­
cundum Sanctum Thomam (Summa Theol., I l l , q. 82, a. 2) , unitas Ecclesiae et 
unitas sacerdotii in concelebratione melius demonstratur: talis demonstratio certe 
foveret devotionem. Attamen in die et loco ubi haberetur concelebratio nulli adi-
meretur libertas separatim celebrandi, exempli gratia illi qui privatim celebraret 
maiore cum devotione. 

Etenim in schemate praevidetur duplex libertas: Libertas Ordinarii, cuius est 
libere iudicare de opportunitate concelebrationis. Secundum formulationem Com-
missionis praeparatoriae hoc iudicium pertinebat ad Ordinarium loci; secundum 
correctionem a commissione centrali factam, hoc competit Ordinario in genere. 
Altera libertas est ipsius sacerdotis, qui semper plenam libertatem retinet concele-
brandi vel non. Ergo habetur plena libertas, et devotio sacerdotum omnímodo 
fovetur. 

EXC.MUS P. D. IOSEPH KHOURY 
Archiepiscopus Tyrensis Maronitarum 

Em.me Praeses, venerabiles Patres, carissimi Observatores, 

Liceat alicui Maronitae Hierarchae laudare in hoc capite tractatio-
nem de concelebratione,1 quae duplici titulo máxime commendatur, 
auctoritate nempe Doctoris Angelici et usu, adhuc generali, Ecclesia-
rum Orientalium. 

Sed liceat etiam animadvertere quod ea quae de concelebratione 
dicuntur, tarn caute et quasi amputata apparent dicta, ut aliquam ir>-
cohaerentiam vel contradictionem manifestent. 

Ex una parte enim enuntiatur sub nn. 25 et 26 genérale principium 
secundum quod « actiones liturgicae non sunt mere privatae », et ideo 
« celebratio communis praeferenda »; et ex alia parte, quando, sub n. 44, 
ad applicationem devenitur, id tantum conceditur ut celebratio com­
munis 2 fiat in Missa Chrismatis et in conventu sacerdotum, si ad cele-
brationes singulares provideri aliter non possit et de iudicio Ordinarii. 

Sed si communis celebratio est praeferenda, cur non conceditur 
« nisi aliter provideri non possit » — et cur limitatur ad Missam Chri­
smatis et ad conventum sacerdotum, quod est quid extraordinarium, et 
non permittitur, verbi gratia,3 in omni Missa in Coena Domini et prae­
sertim 4 in omni conventu sacerdotum, et5 in Missa conventuali quod 
est quid quotidianum? 

Ubi patet, in 6 textu, ut iacet, communem celebrationem diei prae-
ferendam, sed de facto non praeferri. Quae contradictio inter principium 
et applicationem supponeret celebrationem communem7 permitti ex 
quadam extrínseca ratione non autem ex interna, scilicet doctrinali, de 
qua nihil adhuc dictum est, in hac aula8 ni fallor. 

Ratio autem doctrinae, propter quam celebratio communis com-
mendanda est, salva legitimitate privatae celebrationis ad mentem Sa-
crosanctae Tridentinae Synodus, est quia celebratio eucharistica est pro-
prius actus communitatis, mysterium nempe Corporis Christi, sacra-
mentalis quidem et Mystici, secundum illud Augustini de verbo commu-
nionis: « Esto Corpus Christi ut verum sit Amen ». 

Et exemplum quam venerabile habemus Ignatii Antiocheni, secun­
dum quem Eucharistia non est tarn actus « presbyteri » quam « presby-
terii », scilicet9 omnium sacerdotum, praesidente episcopo, si adest, 
secus, ex mandato episcopi. (Unde patet indicium episco pi requiri10 

non ad celebrationem communem concedendam, sed ut ab ea recedatur). 

Et ideo non fuit antiquitus nisi: unum altare unius templi et unum 
sacrificium unius altaris. Altare enim symbolum ipsius Christi11 est et 
Ecclesiae unitatis secundum ipsum Paulum. Unde concludendum 1 2 Al­
tare non esse multiplicandum immo et celebrationes non esse multipli-
candas nisi propter necessitatem pastoralem seu 13 fidelium. 

Ab hac recta et traditionali linea, usus declinasse videtur et ipsam 
Sacrificii intentionem communitariam in eo obnubilatam et consequen-
ter altaría et celebrationes multiplicata fuisse, propter devotionis indivi-
dualis favorem post Reformationem, et propter externa incommoda com­
munis celebrationis/* quae non" sunt insuperabilia. 

Sed quidquid sit de rationibus, non ideo Veritas derelinquenda et 
inconvenientia admittenda. 

Etenim, quis non videt celebrationes simultaneas, ad altaria propin-
quiora, fieri non sine offensione intentionis communitariae sacrificii, nec 
sine magno incommodo et celebrantium et adstantium, nec sine scan-
dalo fratrum acatholicorum, novatorum simul et traditionalistarum, qui 
similia numquam habuerunt, nec sine offensione « vitae communis » 
quae est lex apud religiosos: ipsi enim omnia habent communia, inclusa 
coena, praeter illam Coenam Domini quae est fons et radix verae com­
munionis inter fratres. 

Ex iam dictis logice apparet concelebrationem esse regulam ubi 
et numerosi sacerdotes adsunt et necessitas pastoralis non urget, et ideo 
praescribenda esset. 

Sed consideratis, ex altera parte, mentibus cleri et fidelium plus mi­
nus ve paratis ad talem praxim generali modo amplectendam, sufficeret 
ex parte sacrae Synodi, illam permittere eamque commendare. Quod 
fieri potest si textus hoc modo emendatur ad par. 44: « Concelebratio 
sacramentalis, quae tarn in Oriente et1C in Occidente in usu hucusque 
remansit, magis consentanea apparet intentioni seu naturae communi­
tariae sacrificii eucharistici. Unde sacro Concilio facultatem concele-
brandi ad sequentes casus extendere placet: primo, ad Missam in Coena 
Domini; secundo, ad conventus cleri tarn regularis quam saecularis, 
ubi non urget necessitas vel utilitas fidelium ». Si res tali modo refertur, 
paragraphus sequens omittendus est.11 

Et ita Missa in Coena Domini, in qua usque adhuc presbyteri la-
tinae Ecclesiae, in illa festiva die sacerdotii christiani, communionem 
recipiunt tamquam simplices fideles, missae chrismatis assimilatur. Si­
militer remedium invenitur ad incommoda vitanda, tarn doctrinalia 
quam practica, celebrationis simultaneae in pluribus altaribus eiusdem 
ecclesiae. 

Et sic decretum sanctae Synodi non mere restrictivum videbitur 

et simplicem tolerantiam praebens, quale in praesenti formulatione; sed 
realiter consentaneum menti Doctoris Angelici, excellentiam celebratio­
nis communis praedicantis; valde efficax ad intentionem Beatissimi Pa-
tris nostri Ioannis promovendam pro « aggiornamento » vitae christia-
nae secundum indolem socialem et communitariam huius temporis: et 
praxi Ecclesiarum Orientalium conforme, quod máxime fovendum est 
ad oecumenicitatem Ecclesiae universae declarandam et serviendam. 
Qua in re, haec sacra Synodus iudicium ferre et exemplum dare di-
gnetur. 

Tandem ... 

Praeses card. TISSERANT: Habe me excusatum, Frater. Tempus fini-
tum est. 

In textu scripto tradito: 1 communi celebratione. 2 concelebratio. 3 deest. 
4 deest. 5 praesertim. 6 ex. 7 concelebrationem. 8 hac S. Aula. 
9 i. e. 1 0 iudicium episcopi requirendum esset. 1 1 Christi Domini. 1 2 iure 
concluditur. 1 3 deest. 1 4 concelebrationis. 1 5 longe. 1 6 quam. 
1 7 n. 45 : (de opportunitate concelebrationis) inutilis evadit et tolli potest; par. 46 
e contra servari potest uti est. 

17 

EXC.MUS P. D. NEOPHYTUS EDELBY 
Archiepiscopus tit. Edessenus in Osrhoene Melchitarum 

Velitis, venerabiles Patres, audire vocem quoque Orientis in restau-
randa Liturgia latina. Adhaereo tot o cor de illis quae dicta sunt ab exc.mo 
D. Khoury circa concelebrationem. Ideo loquar tantummodo de com­
munione sub utraque specie.1 

Christus Dominus instituit sacramentum Eucharistiae sub utraque 
specie panis et vini, et sub utraque eadem specie regulariter voluit fide­
les eo refici. Si autem Christus hoc faceré censuit, nemo dubitare potest 
quod bene fecit. Notetur praeterea quod Christus non reservavit com­
munionem calicis solis sacerdotibus, sed omnibus fidelibus earn permisit, 
immo iniunxisse videtur dicens: « Bibite ex hoc omnes ». Haec verba 
Domini sunt certa et clara. 

Certum est etiam Apostólos eorumque antiquos successores com­
munionem administravisse omnibus fidelibus sub specie quoque vini. 

Certum est etiam Ecclesiam orientalem...,2 exemplum Domini at-
que usum apostolicum fideliter assequens, admittere omnes3 fideles, 

rite dispositos, in singulis sacrificiis eucharisticis, ad communionem sub 
utraque specie. Unde praxis communionis sub utraque specie dici debet 
praxis evangélica, genuina, apostólica, normalis. Nec...4 privilegium, 
nec...'' exceptio. 

Nihilominus, omnes fatemur quod haberi possunt, et quod de facto 
habitae sunt, rationes propter quas prudentia exigit ut communio detur 
sub una alterave tantum specie, cum Christus totaliter sit praesens sub 
specie panis, et totaliter praesens sub specie vini. Huiusmodi rationes 
indolis practicae habitae sunt, non solum in Ecclesia occidentali, sed 
etiam in Ecclesia orientali quae, extraordinario modo 6 et exceptiona-
liter, communionem aliquoties dedit sub una specie panis, vel sub una 
specie vini. Sed communio sub una tantum specie considerari debet, 
veniam peto? tamquam praxis exceptionalis, ...8 minus traditionalis. 

Nemo proinde, cum respectu veritatis, potest asserere quod praxis 
communionis sub utraque specie sit errónea, vel condemnata, vel pe-
riculis fidei obnoxia. Concilium Constantiense condemnavit quidem er-
rorem illorum qui sustinebant quod Ecclesia latina sine...9 ratione et il-
legitime vetuit communionem sub utraque specie. Minime vero condem­
navit ipsam praxim communionis sub utraque specie, et hoc est evi-
dens?0 secus nos omnes essemus 1 1 condemnati. 

Praxis igitur communionis sub una tantum vel sub utraque specie 
est res mere disciplinaris, quae proinde, decursu temporum mutari po­
test. Nemo autem dubitare debet quod, si fieri possit — si fieri pos­
sit 1 2 — melius est exemplum Christi usumque Apostolorum fideliter 
servare — si fieri possit?3 Inter rationes autem propter quas Ecclesia 
latina progressive recedit ab antiquo usu communionis sub utraque spe­
cie, aliae sunt psychologicae, aliae sunt practicae, nulla autem indolis 
doctrinalis. 

Rationes psychologicae, mihi venia sit?4, constituunt potius id quod 
philosophi hodierni vocant « complexum psychologicum » — com-
plexe 10 — : Hierarchia nempe catholica ritus latini timet ex una parte 
ne videatur Ecclesia nunc temporis concederé id quod fortiter et saepe 
anteactis temporibus denegavit, quasi, recedens ab antiqua prohibitione, 
alicui pressioni extrinsecae succubuerit. Alter « complexus psycholo­
gies » sensu hodierno 1 6 in eo consistit quod plures inter nos renuunt 
assimilari in hac materia fratribus separatis protestantibus vel ortho-
doxis. 

Sed, ni fallor, oportet nostros « complexus » reiicere, seu, sit venia 
verbo?' nos « decomplexari »... 1 8 Imprimis, mutatis adiunctis historiéis?9 

nulla est verecundia si Ecclesia mutat disciplinam. Nemo hodie negat 
praesentiam Christi sub alterutraque specie. Nemo etiam ullam pres-

sionem exercet in Ecclesiam ut vi obtineat concessionem calicis. Ideo-
que, ratione serena, potest nunc Ecclesia permitiere id quod antiqui-
tus vetuit. Altera ex parte, si, incolumi prorsus fide catholica, repeto, 
incolumi prorsus fide catholica,™ usus nostros litúrgicos ad usus fra-
trum separatorum similiores reddimus, nulla ex hoc nascitur verecun­
dia, incolumi fide catholica.21 Imo res est máxime gloriosa, cum contri-
buit ad fovendam unionem inter christianos. 

Difficultates autem practicae quae reddunt communionem sub utra­
que specie minus commodam existunt quidem, sed non sunt exaggeran-
dae. Nos catholici orientales, ritus saltern byzantini, quotidie admini-
stramus communiones sub utraque specie, et in certis nostris ecclesiis 
numerus communicantium non tam inferior est numero communican-
tium in aliis ecclesiis. 

Sane non conceditur accessio directa ad calicem, ut loqui possit de 
rubro labium, etc...22 id quod hodiernis temporibus, fere impossibile 
est. Sed sacerdos — hie est modus noster, verbi gratia 2 3 — sacerdos 
tingit hostiam sacram in pretiosissimo sanguine, et hostiam sic tinctam 
deponit super linguam communicantis. 

Nullum proinde est incommodum, vel tam parvum ut pro nihilo 
reputari debeat, relate praesertim ad illam magnam et insignem gratiam 
recipiendi Dominum etiam sub specie vini, prouti ipse instituit. 

Quidquid sit, in hac materia, sicut in aliis, moderatio tenenda est. 
Non uno ictu, nec statim atque indeterminatim concedendus est in 
Ecclesia latina usus calicis. Hoc aliunde nemo petit. Id quod desideratur 
a pluribus est hoc 2 4 ut non occludatur via ad subsequentem evolutio-
nem liturgicam, et interdum ut Sancta Sedes possit concederé fidelibus, 
in aliquibus casibus bene determinandis et determinatis,20 usum calicis. 

Unam tantum emendationem...™ 

Praeses card. TISSERANT: Habe me excusatum, Frater. Tempus 
tuum finitum est. 

Orator: Dixi. 

In textu scripto tradito: 1 Etsi schema de S. Liturgia unum tantum respicit 
ritum romanum, prouti in prooemio clare asseritur, liceat de hoc cap. I I pauca 
breviter animadvertere, ut vox Orientis christiani, etiam in restauranda Liturgia 
latina, utiliter audiatur, neque obstacula maneant contra bonum unionis in Eccle­
sia, si restauratio litúrgica latina minus perfecta evadit. De hoc igitur cap. I I , 
brevitatis causa, duo animadvertere liceat. Imprimis, circa communionem sub utra­
que specie, quae contemplatur sub n. 42 nostri schematis (pag. 176). 2 ritus 
saltern byzantini. 3 deest. 4 est. 5 est. 6 extraordinarie. 
7 deest. 8 extraordinaria et. 9 ulla. 1 0 deest. 1 1 orientales 
essent. 1 2 deest. 1 3 deest. 1 4 deest. 1 5 deest. 1 6 deest. 

1 7 deest. 1 8 uti dicunt hodierni. 1 9 deest. 2 0 deest. 2 1 deest. 
2 2 deest. 2 3 deest. 2 4 deest. 2 5 deest. 2 0 Proinde, meo 
humili sensu, textus schematis, prouti nobis proponitur, est sapiens et moderatus, 
atque máxime commendandus, praesertim propter rationes oecumenicas. 

Unam tantum emendationem liceat mihi proponere. In schemate habetur se-
quens expressio, cum agitur de communione sub utraque specie: « sublato fidei 
periculo » (pag. 176). Haec expressio mihi videtur minus recta, quia interpretan 
potest quasi ipsa communio sub utraque specie esset periculum fidei. E contra, 
communio sub utraque specie est usus legitimus et normalis, fundatus super ipsum 
exemplum Domini et Apostolorum. Sensus verus huius expressions probabiliter 
hie est quod iam in Ecclesia cessaverunt illae doctrinae haereticae medii aevi quae 
negabant Christum totaliter inesse sub una alteraque specie. Ideo, sublato periculo 
huius falsae doctrinae, nihil amplius impedit quominus communio denuo detur fide­
libus sub utraque specie. Quapropter sequentem proponerem emendationem ad 
n. 42 supradictum: « Communio sub utraque specie, cum iam cessaverint perver­
siones in fide, ... turn clericis et religiosis, turn laicis concedi potest ». 

Et nunc aliqua adderem de concelebratione sacramentali, quae contemplatur 
sub nn. 44-46 nostri schematis. Notum est etiam usum concelebrationis in Ecclesia 
Orientali non solum usque nunc vigere, sed esse etiam frequentem, immo quotidia-
num. Dici etiam potest quod apud nos concelebratio habetur uti regula, et cele­
brado individualis uti exceptio. Usus autem concelebrationis, qui est apostolicus 
et traditionalis, non fundatur in aliqua necessitate practica. Aliis verbis, nos con-
celebramus non quia deficiunt altaría numero sufficientia, vel ad redimendum tem-
pus. Nos concelebramus quia per concelebrationem unitas sacerdotii melius demon­
strate , necnon unitas sacrificii mystici; charitas fraterna fovetur inter sacerdotes; 
melius apparet ratio operis publici quod semper est actio litúrgica. Ideoque, quan-
do schema nobis propositum extendit usum concelebrationis « ad conventus sacer­
dotum, si, uti dick, ad singulares celebrationes aliter provideri non possit », aucto-
res schematis demonstrant quod nihil intellexerunt de sensu positivo concelebra­
tionis, de eius utilitate spirituali, et auderem dicere: de eius mystica. Nos non con­
celebramus quando celebrare singulariter non possumus. Nos concelebramus quia 
melius celebrare volumus. Sed mihi persuasum est quod iste pauper atque miser 
conceptus empiricus concelebrationis non aderat in priori schemate parato a com-
missione litúrgica. Propterea proponere mihi liceat ut de hac saltern materia schema 
restauretur ad originalem formam, ante mutationes introductas a commissione cen-
trali. 

18 

EXC.MUS P. D. IOANNES CAROLUS ARAMBURU 
Archiepiscopus Tucumanensis 

1 . Adhaerendo propositionibus postulantibus ut Missa celebran pos­
sit quacumque hora diei, et ut ieiunium a sacerdotibus non frangatur 
propter potum paulo ante Missam sumptum, nunc autem ego propono 
in bonum fidelium ut possibile sit ipsis accipere Communionem cum 
ieiunio observato solo spatio duarum horarum ante Missam. 

Ratio est quia nunc permittitur Missa celebranda hora décima sexta, 
seu quarta post meridiem, et assistentes huic Missae Communionem ac-
cipere communiter non possunt, quia generatim omnes in hora prima 
post meridiem adhuc sumunt suum prandium. 

Praeterea in feria VI hebdomadae maioris nunc permittitur ab Ec­
clesia Communio sacramentalis, sed haec practice a fidelibus fieri non 
potest ubi officium fit eadem hora mortis Domini Nostri Iesu Christi, 
i. e. hora tertia post meridiem. 

Ratio est quia ipsis impossibile est adimplere ieiunium trium hora-
rum nunc statutum. Ad hoc privilegium salutare utendum necessarium 
esset incipere ieiunium hora duodécima illius diei; et hoc familiae non 
faciunt. 

Propter hanc rationem humiliter propono ut, in feria sexta hebdo­
madae maioris et pro bono fidelium fovendo, permittatur ieiunium 
unius tantum horae ante Communionem. 

2. Quoad n. 37, optandum esset schema concretum. Et omit­
iendo alia, quoad partem catecheticam Missae, optandum esset2 ut 
ipsa sit captui fidelium accommodata. Hoc modo, ex quadam clariore 
intelligentia verbi Dei ex parte adstantium, non turbatur sed, e con­
trario, firmatur magis triplex unitas theologica, quae est fundamentalis 
et necessario firmanda, i. e. unitas fidei, regiminis et communionis. 

3. Omitiendo rationes quae iam allatae fuerunt quoad homiliam 
in Missa, in art. 39, lin. 26 ubi diciiur « valde commendatur »,3 propono 
ut loco verborum « valde commendatur » scribantur « ne omittatur nisi 
gravi de causa ». 

...4 Quoad Communionem sub utraque specie pro laicis essent quae-
dam practice dissuadentia ipsam. Certe, non adest periculum grave sed 
sunt quaedam rationes practicae. Et si ° facultas relinquitur episcopis, 
laici per seipsos vel per alios inducti facile peterent Communionem sub 
utraque specie adducendo vel etiam creando et multiplicando motiva re­
ligiosa ad hoc obtinendum. Et affecti his desideriis vehementibus, diffi-
culter intelligerent non convenientiam huius Communionis, verbi gra­
tia, propter diversas rationes.6 

Et7 sane surgerent pericula murmurationum populi erga parochum, 
vel episcopum si petitioni non acceditur. Est possibilitas etiam ut gu-
bernia possint aliquando 8 prohibere vel rogare hoc in tempore epide-
miae, non dari,9 sicut iam accidit cum sacramento confirmationis in ali-
quibus locis propter periculum contagionis, cum detrimento aestimatio-
nis huius practicae, quod spectat ad partem hygienicam.10 

Propter has rationes practicas postulo ut in pag. 176, lin. 11, ma-

nentibus verbis « turn clericis, turn religiosis », auferantur verba « turn 
laicis », vel saltern Sanctae Sedi reservetur haec concessio. Dixi. 

In textu scripto tradito: 1 non vagum, sed. 2 Ad servandam viam 
mediam inter totalem et nullam recognitionem, humiliter proponerem ut Ca­
non Missae servetur, cum additione invocationis S. Ioseph et iuxta n. 23 huius 
schematis, supprimantur repetitiones v. g. quaedam verba, signa crucis, genu­
flexiones etc. Quoad partem catecheticam Missae. 3 Propter inopiam sacer­
dotum in multis regionibus, praesertim Americae Latinae, quamvis exsistat inte­
rior sensus religiosus in fidelibus catholicis, laborant tamen magna ignorantia reli­
giosa cum periculo facile amittendae fidei et amplectendi alias doctrinas etiam 
atheismi communistae. Et quasi única occasio docendi adultos in doctrina fidei 
datur quando ipsi Missae adsunt diebus dominicis et festis de praecepto. Propter 
hanc rationem verba art. 39, lin. 26, ubi de homilia dicit « valde commendatur », 
non meliores fructus dabunt, ex parte sacerdotum, quam in praesenti, quo saepis-
sime non instantes sunt praedicationi verbi. Hac de ratione ... 4 Quarto. 
3 Nam fideles, sine solida formatione religiosa, et haec est maioritas ipsorum, facile 
crederent solam hostiam non esse sufficientem ad recipiendum D. N. I. Christum 
cum suo corpore, sanguine, anima et divinitate. Praeterea si haec. 6 quan-
titatem vini non exsistentis, propter multitudinem fidelium, propter rationes hy-
gienicas non favorabiles sive loci, sive temporis etc. 7 Ita. 8 Etiam gu-
bernia possent. 9 deest. 1 0 deest. 

19 

EXC.MUS P. D. PETRUS TOU 
Episcopus Hsinchuensis 

Venerabiles Patres Conciliares, 

De communione sub utraque specie, in n. 42, pag. 176, lin. 10: 
verba « v. g. in Missa sacrae Ordinationis » mutari forsitan debent in 
« in Missa consecrationis episcopalis ». Nam in ista et non in ilia, sci­
licet ordinationis sacerdotalis, fit communio sub utraque specie? 

Omnes hucusque sermocinantes in discussionibus de sacra Liturgia 
et praesertim nunc de Missae Sacrificio, duas prae oculis habent sollici-
tudines seu praeoccupationes, de cetero legitimas et laudabiles: unifor-
mitatem scilicet conservandam in tota Ecclesia, saltern latina, et va-
rietates introducendas in diversis locis et populis, semper pro utilitate 
christifidelium melius consulenda. De facto enim nonnullibi plures in-
troductae sunt vel introduci tentantur novitates, saepe etiam pulchrae, 
in ipsa 2 Missae celebratione. 



CONGREGATIO GENERALIS XI 91 

Ideo nonnulla considerationi Patrum proponere humiliter audeo et 
peto veniam auctorum magis competentium. 

De celebratione Missae in ritu latino distincte considerandae esse 
videntur variae partes celebrationis: 

1. Canon Missae idem et invariatus manere desideratur ubique ter-
rarum quoad caeremonias et preces necnon, uti opinor, etiam quoad 
linguam, exceptis « Pater Noster » et « Agnus Dei » eleyata voce in lin­
gua vernácula for sitan pronuntiandis. 

2. In partibus Missae ante et post canónem, hodie3 exsistentibus, 
eaedem conservan debent ubique caeremoniae bene et taxative defini-
tae, sed fieri probabiliter poterunt in diver sis Unguis populorum, si usus 
linguarum vernacularum post hoc Concilium...4 concessus fuerit. Nuper 
tentamen privatum factum est apud nos, etiam in mea dioecesi,0 versio-
nis in linguam sinicam Ordinarii Missae melodiis gregorianis adaptatae. 

3. Si quis episcopus vel sacerdos alias preces vel caeremonias spe-
ciales introducere intendit, uti revera nonnullis in regionibus factum 
est, eas poneré debet extra partes proprias Missae communiter obser-
vatas et numquam eisdem interponat, ut sic locum habent trina reci­
tado « Ave Maria » et preces subsequentes a Papa Leone XIII praeceptae 
et devotiones variae 0 Missam sequentes. 

Ratio est ut quisque christifidelium celebrationem Missae bene se-
qui possit ubique terrarum, saltern in ritu latino7 etiamsi idiomata loca-
lia non cognoscit, uti mirifice hoc attingit in signo cruris ubique nos 
signando, in recitationibus Rosarii, Viae Crucis, Ángelus Domini, etc. ... 
quae simul peragi possunt ab omnibus fidelibus ex diversis Unguis et 
populis. 

Deinde pars prima Ordinarii Missae (ante canonem) est satis longa, 
sed pars subsequens canonem videtur nimis brevis, ita ut fideles, ut non 
dicam sacerdotes, qui statim post finem Missae (proh dolor) ecclesiam 
relinquunt vel relinquere debent (v. g. ut locum cedant fidelibus aliam 
Missam attendentibus in die festivo), vix gratiarum actionem agant adeo 
ut tempus tam pretiosum (post communionem) perdant. Nonne, pro hoc 
fine, convenientius erit, quaeso, iuxta n. 37 schematis, transferre ali-
quas preces ante canonem positas, ad partem canonem subsequentem? 
v. g. (solum dico pro exemplo) praeter alias preces8 salvo meliore iudi-
cio, ipse quoque hymnus « Gloria in Excelsis Deo » si recitatur vel can-
tatur post communionem, nobis certe praebebit occasionem maioris de-
votionis dicendo Domino nostro, in corde nostro manenti: « Adoramus 
te, gratias agimus tibi, tu solus Sanctus, tu solus Dominus, tu solus Altis-
simus, Iesu Christe, etc. ... ». 

Parceant mihi liturgistae...0 Dixi. 

In textu scripto tradito: 1 deest. 2 deest. 3 deest. 4 a S. Sede. 
5 deest. G Dio sia benedetto et devotiones variae erga Ss.mum Cor Iesu et 
B. M. Virginem et similia. 7 deest. 8 deest. 9 veri nominis. 

20 

EXC.MUS P. D. CAROLUS HIMMER 
Episcopus Tornacensis 

Venerabiles Fratres, 

Venia vestra mihi concedatur si per haec pauca verba disceptatio 
nostra circa cap. I I adhuc paululum 1 diutius protrahetur. 

Duas tantum et quidem breves animadversiones afierre vellem, qui­
bus aliquod votum mihi addere liceat. 

Prima, quidem, animadversión respicit n. 39 de « homilia ». Om-
nino placent in hoc art. 39 sicut ibi proponuntur haec verba « tamquam 
pars liturgiae ». Oportet enim et quidem valde quod haec Sacrosancta 
Synodus inculcet iterum, explicitis et novis verbis, pastoribus nostri 
temporis ea quae Concilium Tridentinum tam fortiter docuit de mo­
mento homiliae dominicalis. Praeterea, prae oculis semper habenda est 
connexio quae intercederé debet inter Liturgiam, ex una parte, et totum 
ministerium catechesis et evangelizationis, ex altera parte...3 

Optime dicitur et proinde, sicut mihi videtur? in textu relinquen-
dum est quod homilia est, vero et proprio 5 sensu, pars istius Liturgiae. 
Est enim 6 essentialiter commentarium a celebrante factum lectionum 
celebrationis Liturgiae, praesertim evangelii; non est parenthesis quae-
dam7 Hoc enim apparet in tota traditione litúrgica, inde a primaeva 
descriptione Missae christianae quam Iustinus, hie Romae, confecit, 
paulo post Apostólos, usque ad litteras encyclicas Mediator Dei, in qua 
homilia inter actiones litúrgicas numeratur, imo usque ad Codicem ru­
bricar um anno 1960 editum. 

Secunda mea animadversio 8 pertinet ad n. 40, de oratione com-
muni. 

Laudem et etiam suffragium nostrum articulus iste meretur. Rein-
troductio 9 orationis communis seu fidelium, post Evangelium et homi­
liam ... 1 0 non postulatur, ut quidam putare possent, sub ductu vel pru-
ritu cuiusdam vani archeologismi. 

Rationes in favorem huius restitutionis breviter sic 1 1 compendiari 
vellem. 

1. Haec restitutio proposita est in praeparatione Concilii a multis 
episcopis Africae et Asiae. Et ad hoc attendendum est, mihi videtur12 

in quodam Concilio quod oecumenicum vult esse. 
2. Etiam hodie habetur haec oratio communis et quidem 1 3 cum 

magno fructu actuosae participationis fidelium in omnibus ritibus orien­
talibus. 

3. Haec oratio pars erat antiquae Liturgiae romanae. De eius effica-
citate pastorali ad nos pervenit testimonium non parvum Prosperi Aqui-
taniae.1A Est ipse qui, hie Romae, formulavit illud celeberrimum princi-
pium: « lex supplicandi, scilicet in oratione communi fidelium, legem 
statuat credendi ». Sunt ipsissima verba eius.1" 

4. A duodecim saeculis, haec oratio communis fuit conservata lin­
gua vernácula, in multis dioecesibus ritus latini sub nomine « Allge-
meine Fürbitten » vel in lingua gallica « priéres du prone ». 

Haec oratio communis, venerabiles Fratres,16 restitui posset diebus 
dominicis, modo brevissimae litaniae petitionum, in qua repeterentur 
responsio populi « te rogamus, audi nos », vel alia huiusmodi. Hac 
oratione restituta optime supprimi possent orationes imperatae et etiam 
preces post Missam « Ave Maria etc. ... ». 

Ad quoddam votum nunc accedo.17 

Heri quidam ex nostris venerabilibus Fratribus 1 8 quaestionem in 
medio Concilii attulit de ieiunio eucharistico. Liceat19 ibi aliquod ad-
dere verbum, unum tantum, non solum nomine meo, sed plurium epi-
scopatuum, scilicet Austriae, Scotiae et Belgii. Nonne, venerabiles Fra­
tres,20 voto plurimorum episcoporum responderet reductio temporis ieiu-
nii eucharistici v. g. ad unam horam tantum pro cibo,21 non tantum pro 
sacerdotibus celebrantibus, sed etiam fidelibus qui ad sacram accedunt 
communionem. 

In multis enim regionibus, multi et prae primis operarii non pos-
sunt in statu actuali legislationis, nisi cum magna difficultate, Sacra 
Eucharistia refici, occasione Missarum vespertinarum. 

Gratiae quam maximae et fervidae reddantur22 benignitati Sum-
morum Pontificum, pro facultatibus iam magnis hac in re concessis.23 

Confidimus tamen, beneficium novae reductionis temporis ieiunii 
eucharistici, in sensu supra definito, etiam largiri posse, ut fructum ma-
gnificum huius Concilii, propter bonum spirituale fidelium, in primo 
loco operariorum, qui post laborem, et tantas difficultates ibi in medio 
fabricarum et totius vitae hodiernae vigentes, ... 2 4 in diebus ferialibus, 
cupiunt magno animo manducare Corpus Domini Nostri Iesu Christi25 

et dixi. 



94 ACTA CONC. VATICANI II - PERIODUS I 

In textu scripto tradito: 1 deest. 2 deest. 3 Inde homelia semper com-
mendetur, et diebus dominicis et festis de praecepto, si vultis, etiam praecipiatur. 
4 deest. 5 deest. 6 deest. 7 deest. 8 deest. 9 Redintegratio. 
1 0 sitae. 1 1 his breviter. 1 2 deest. 1 3 deest. 1 4 alicuius non 
sacerdotis sed laici, Prosperi Aquitaniae, qui actuosae liturgiae vero animo parti­
cipates est. 1 3 deest. 1 6 deest. 1 7 deest. 1 8 deest. 1 9 Forte haec 
quaestio ad hoc schema non directe pertinet. Liceat tamen. 2 0 deest. 2 1 deest. 
2 2 agantur. 2 3 hac in re iam a S. Sede concessis. 2 4 etiam. 2 5 Corpus 
Christi manducare cupiunt. 

21 

EXC.MUS P. D . IOANNES VAN CAUWELAERT 
Episcopus Inongoénsis 

Venerabiles Fratres, 

Quoad prooemium cap. I I quaedam animadvertere volebam quae 
brevitatis causa scripta secretariatui generali remitto. 

Attamen stuporem meum omitiere non possum, cum audio quod 
aliquis nostrum expressionem « paschale convivium », sanctam Eucha-
ristiam indicantem, e prooemio moveré velit. Tota enim Traditio Chri­
stiana inde a Paulo, in sacra Eucharistia convivium paschale christiano-
rum recognovit...1 quod etiam S. Thomas in hymno Lauda Sion recor-
datur verbis: « novum Pascha novae legis »...2 

Quoad concelebrationem, ducenti et sexaginta episcopi continentis 
Africae, Madagascar et insularum gaudent de extensione usus concele­
brationis atque rationes in nota 12 expressas unanimiter approbant. 

Eo magis quod noverint, quanti facient populi sui, spiritu commu-
nitario imbuti, tales celebrationes, in quibus cum omnibus sacerdotibus 
suis uniti sunt. Altum talium celebrationum sensum optime intelligent, 
sicut nobis compertum est ex eorum declarationibus post Missam cum 
simplici sacerdotum communione, in Coena Domini celebratam. Populi 
nostri potius tali praxi quam abstractis explicationibus sensum unitatis 
Ecclesiae per sacramentum unitatis et unitatem sacerdotii in persona 
Christi capient. 

Immo sacerdotibus nostris, qui tarn saepe in solitudine laborant, 
magnae consolationis erit et adiumenti spiritualis talis concelebratio, 
diebus quibus datur eis cum fratribus suis convenire...3 

Istis rationibus coacti episcopi totius (episcopi ducenti et sexaginta) 
continentis Africae, Madagascar et insularum, Patres Concilii instantis-
sime rogant ut emendationes ab em.mo card. Léger propositas, appro-

bent scilicet in articulum rationes in nota 12 allatas inserant et faculta-
tem concelebrandi iudicio episcopi relinquant. 

Modeste etiam sequentem adnotationem generalem proponere au­
deo: quando insignis numerus episcoporum, quos pietas, zelus anima­
rum et amor unitatis cum Sede Apostólica commendant, nobis renovatio-
nem vel etiam innovationem proponit, hoc nobis tamquam indicatio 
Spiritus Sancti esse debet. 

Si talis innovatio in quibusdam regionibus non opportuna vel etiam 
nociva timetur, non ideo Spiritum impediré possumus, qui opus suum 
ad effectum ducat in illis aliis regionibus ubi adspiratio populi christiani 
a propriis pastoribus recognita, tales innovationes requirit. Est enim 
unitas Spiritus, qui unumquodque membrum Ecclesiae secundum pro-
priam naturam et vocationem crescere sinit. Sed est, proh dolor, etiam 
unitas quae debilitantem uniformitatem imponere conatur et quae non 
tantum vitam sed et vocem Spiritus suffocat. 

Memores simus quomodo Spiritus Sanctus, ore Pauli et Barnabae, 
in Concilio Hierosolymitano, apostólos adlocutus est eisque indicavit 
ut christianos e gentilitate magnis libertatibus donarent, renuntiantes, 
etiam cum scandalo, traditionibus christianorum e iudaismo. 

Det Deus ut Concilium nostrum, omnibus inspirationibus Spiritus 
attentum sit, qui nobis speciali modo loquitur ore fratrum in quotidiano 
commercio cum ovibus viventium, et aperiens Ecclesiam omnibus po­
pulis, in sinum eius reducat omnes qui reliquerunt earn: non tantum 
eos qui ab imprudentibus innovatoribus decepti sunt, sed etiam eos 
qui saepe saepius in Ecclesia non sunt retenti a propriis pastoribus qui 
prudentia nimis humana admonitiones Spiritus tempore opportuno ne-
glexerunt. Dixi. 

In textu scripto tradito: 1 celebratum in memoriam operis redemptionis, 
quo Christus mortem nostram moriendo destruxit et vitam resurgendo repa-
ravit. 2 Si populus christianus hodiernus hoc non amplius intelligit, tem-
pus urget ut admoneamus eum Pascha Christi esse transitum eius ad vitam glorio-
sam per mortem crucis. Ad lin. 3: quod per Missam repraesentatur « mortis eius 
victoria et triumphus » omnino retinendum censeo. Etenim opportune exprimit 
sub quo respectu christiani imprimis memoriam mortis Christi faciunt. Rationem 
triumphi eius et totius mundi in eo traditio optime exprimit in praefatione Sanctae 
Crucis in ritu romano: « qui in ligno vincebat in ligno quoque vinceretur ». Ad 
lin. 13: item non video rationem cur non designemus ultimum scopum Sacrificii 
Missae textu proposito: « ut Deus sit omnia in omnibus ». Utique Paulus ibi lo­
quitur de parousia, sed nonne eucharisticum sacrificium est praeparatio illius pa-
rousiae et ad eundem scopum tendit. 3 Et quamquam ratio sequens non sit 
determinans, notatu dignum est quod, diebus exercitiorum spiritualium vel con-
gressuum, concelebratio omnibus sacerdotibus occasionem praebebit digne sanctum 

sacrificium offerendi. Paupertas enim ecclesiarum nostrarum in terris missionum 
non sinit tanto altarium numero providere et nimis durum videtur ut istis prae­
sertim diebus, etiamsi cum laude humilitatis, impediantur quin ipsi celebrent. 

22 

EXC.MUS P. D. CYRILLUS ZOHRABIAN 
Episcopus tit. Acilisenus 

Em.mi ac exc.mi Fratres carissimi, 
Permittatur mihi animadversionem exiguam exponere vobis circa 

ultimum Evangelium sacrificii Missae ritus romani. Ne dicatur, quaeso, 
quod cum natione armenus sim, minime mihi licere de ritu latino loqui; 
etenim Dei gratia solemniter professus in Ordine Capuccinorum, ritu 
latino sacerdos factus sum, ritu armeno nonnisi privilegio utor ut mis-
sionarius apostolicus inter Ármenos. 

1. Ni fallor, nulla Liturgia orientalis, ex qua Liturgiae occidentales 
ortae sunt, teste historia originis Liturgiarum occidentalium, ultimum 
Evangelium habet, nisi Liturgia ritus armeni. 

2. Sicut alias dixi, ritus noster est novissimus inter omnes saltern 
orientales et etiam latinum. Patres nostri Sahag patriarcha et Mesrob 
monachus ex ritibus graeco, romano ac syriaco componentes ritum no­
strum nationalem, ilia sumpserunt ex praefatis ritibus quae efficaciora ap­
parent sive ad excitandam devotionem vel admirationem. 

3. E ritu romano inter alia sumpserunt Evangelium S. loannis quod 
orientales non habent. Sed concorditer cum ritibus orientalibus Missam 
terminant cum benedictione sacerdotis. Etenim in ritu nostro sacerdos, 
lecto ultimo Evangelio sicut in ritu romano, statim incipit formulam 
benedictionis. Cui respondet minister: « Benedicam Domino in omni 
tempore, in omni tempore, in omni tempore, semper laus eius in ore 
meo ». Sacerdos deinde1 benedicit populum dicens: « Estote bene-
dicti gratia Spiritus Sancti. Ite cum gaudio et Dominus Iesus sit vobis-
cum omnibus. Amen »; et ita Missa cum veré perfecta sit omnes rever-
tuntur ad sua. 

Propositio mea: ex dictis patet usum ultimi Evangelii in ritu ro­
mano esse antiquissimum, igitur non audeo proponere eius suppressio-
nem, sed humiliter peto si non est possibile imitare dispositionem ritus 
armeni, collocando illud ante benedictionem et terminare perfecte Mis­
sam cum versiculo: « Ite Missa est », ministro solemniter respondente: 
« Deo gratias ». Dixi. 

In textu scripto tradito: 1 deest. 

23 

EXC.MUS P. D. PETRUS BOILLON 
Episcopus tit. Mainensis, coad. Virodunensis 

Exc.mi et rev.mi Patres, 

Pauca mihi breviter 1 dicere liceat de communione per modum via-
tici, sub unica vini specie (n. 42). 

Ex pastorum experientia patet moribundos saepe iam non posse 
Sanctam Eucharistiam per modum viatici sumere. Cuius causa videtur 
quod, ex artis medicae progressu, aegrotantes qui iam cibum nequeunt 
sumere solidum, sed tantum liquidum, per hebdómadas plures — tres, 
quattuor, sex ¿ — sustentantur priusquam moriuntur. Itaque, has per 
hebdómadas et usque ad mortem, Sancta Eucharistia nutriri nequeunt. 

Atqui lex de communione sub unica specie panis est ecclesiastica, 
de communione vero per modum viatici, divina. Tandem invenimus 
in Ecclesiae traditione, et in Oriente? communionem sub unica vini spe­
cie, saltern pro infantibus, vel, in Oriente, pro infirmis? Quaequae sint 
obstacula, lex super at divina. 

Ergo, hoc Sancto Concilio adiungendum n. 42 propono: « Si quis 
Viaticum sub panis specie sumere moribundus nequit, sed tantum sub 
vini specie, illi hoc ipso modo ministrandum est ». Dixi. 

In textu scripto tradito: 1 deest. 2 deest. 3 deest. 4 deest. 

24 

EXC.MUS P. D. CONRADUS DE VITO 
Episcopus Lucknovensis 

Em.mi et rev.mi Patres, 

De concelebratione in Missa chrismatis: talis concelebratio mihi 
videtur non convenire sequentibus rationibus:1 

Eo quod consecratio chrismatis reservata est episcopo ratione Or­
dinis. 

Consecratio chrismatis fit intra Missam. Ideo tantum ille qui chrisma 
consecrat deberet celebrare. 

Si in ilia Missa sacerdotes admitterentur ad concelebrandum, fide-

7 

les possent facile decipi, putantes sacerdotes eo quod concelebrent in 
Missa, ita etiam cum episcopo olea con-consecrare. 

Ratio cur concelebratio admittitur in ritu latino est vel ordinatio 
sacerdotalis, vel consecrado episcopalis, vel, uti in n. 44, b) dicitur, 
quando, ob conventum multorum sacerdotum, etc.2 

Feria V in hebdómada sancta, iuxta usum antiquissimum in Ecclesia, 
sacerdotes permittuntur celebrare tantum propter necessitatem fidelium; 
imo unus tantum pro unaquaque ecclesia ubi Sanctissima Eucharistia 
reservatur. 

Denique in celebratione Missae chrismatis requiruntur 12 sacerdo­
tes, 12 diaconi, 12 subdiaconi, et locus pro consecratione chrismatis et 
aliorum oleorum. Si concelebratio permittitur, tunc magna confusio 
oriri potest, speciatim si presbyterium erit angustum. 

Tamen mihi videretur quod concelebratio in Missa Coenae Domini 
valde convenir et propter is tas rationes:3 

In ista Missa commemoratur institutio Sacrificii Missae, institutio 4 

Sanctissimae Eucharistiae, ordinatio sacerdotalis et consecrado epi­
scopalis. 

Sicut datur concelebratio in consecratione episcopali et ordinatione 
sacerdotali, sic etiam conveniret quod concelebratio habeatur in Missa 
Coenae, ubi haec omnia commemorantur. 

Coena Paschalis fiebat per oblationem et esum agni. Si ergo in Missa 
Coenae Domini datur concelebratio, melius appareret celebrantem et 
alios sacerdotes offerre et manducare Novum Agnum Paschalem. 

In ultima Coena Christus consecravit, Apostoli communicati sunt. 
In nostra Missa quae commemorat ultimam Coenam omnes sunt 

pariter iam ° sacerdotes. In ultima Coena non aderant alii sacerdotes 
praeter Christum, et0 ideo convenit quod omnes pariter concelebrent. 

Si habetur concelebratio in hac Missa apud fratres orientales, cur 
non apud nos?... 7 

Circa horam oferendi sacrificium, vellem dicere quod:8 

Dominus nullam restrictionem posuit circa tempus Missam offerendi. 
Ideo lex divina nullam posuit restrictionem? 

Restrictiones disciplinares temporis praeteriti hodie non sunt am-
plius necessariae. Ideo nulla ratio datur restringendi legem divinam. 

Vita hodierna ita evolvitur ut horae matutinae sint pro fidelibus 
minus aptae ad attendendum divino Sacrificio. Muí ti qui aliis horis pos­
sent facile ad Missam attendere, cur privari debent ut illis aptioribus 
temporibus Missae adsint? 

Ideo, ita de hora Missae decerni posset: « Missa unaquaque hora 
celebran potest, servatis ieiunii legibus ». 

Nunc vellem quaerere aliquid quod, puto, nemo quaesivit: 1 0 de Com­
munione fidelium quotiescumque Missam cum sacerdote offerunt. Peto 
ut Patres hoc considerent, si hoc opportunum viderint.11 

Cut datur restrictio pro fidelibus recipere S. Communionem quando 
ipsi Missam audiunt vel potius cum sacerdote oferunt? 12 

Dominus nullum imposuit limitem; ideo lege divina nullus adest 
limes.13 Immo ipse dixit quod omnes, non solum apostoli, deberé Com­
munionem recipere quando ipsum per Missam commemorant. 

Si lex divina hoc imponit, cur deberemus nos illam restringere? 
Mundus ita depravatus est ut reverá magna detur necessitas repa­

rations. Nulla reparatio est melior quam Communio. 
Fideles cum participent de regali Sacerdotio, debent cum sacerdote 

offerre Missam, et ideo etiam de Victima participare. 
Si sacerdos potest in prima, in secunda et tertia Missa, quas ipse 

offert,14, et ter de Victima participare, cur fideles, qui cum ipso offerunt 
Victimam prima vice, secunda et tertia,15 de ilia et ipsi non possunt16 

communicare? 
Ideo propono quod novus numerus addatur istis verbis: « Fideles 

possunt recipere S. Communionem unaquaque vice Missam integre 
cum sacerdote offerunt ». 

Aliquid etiam — quod non est in schemate sed vel potest proponi 
Patribus et quod possit esse magni momenti et utilitatis in Missionibus 
non tantum pro fidelibus quam pro sacerdotibus, est nempe de Commu­
nione sumenda in absentia ministri. Si praeses putat quod hoc non de-
berem legere, tunc non legam.17 

Praeses card. TissERANT: Unum momentum tantum habes. 
Orator: Sufficit. 

In textu scripto tradito: 1 Pag. 176, n. 44 a) Ad Missam chrismatis, feria V in 
Coena Domini. Non videtur convenire. 2 ad singulares celebrationes aliter 
provideri non possit, et de iudicio Ordinarii. 3 Pag. 176, n. 44. Proponitur con-
celebratio pro Missa in Coena Domini. 4 deest. 5 deest. 6 deest. 
7 Pag. 176. Additio proponitur post n. 46 d). N. 47: Unusquisque sacerdos con-
celebrans potest pro sua Missa concelebrata stipendium recipere. Convenit addere 
hunc numerum ne dubia et controversiae oriantur. Etenim, sicut tot sunt oblatio-
nes, quot sacerdotes concelebrantes, ita tot stipendia sumi possunt. Singuli sacer­
dotes concelebrantes liberi sunt applicandi Missam pro speciali intentione. 8 De 
tempore offerendi Missam. 9 deest. 1 0 deest. 1 1 deest. 1 2 ipsis? 
1 3 deest. 1 4 tres Missas dicere. 1 5 deest. 1 6 poterunt. 1 7 De Com­
munione sumenda in absentia Ministri. Reverentiae causa Ecclesia reservavit 
Communionis distributionem sacris tantum ministris. Dominus hoc non fecit, ideo 
lex divina hoc permittit. In Ecclesia primorum saeculorum S. Communio tradebatur 



100 ACTA CONC. VATICANI II - PERIODUS I 

fidelibus in manu. Puto quod ita fit in aliquibus ritibus non latinis. In locis ubi 
datur unus tantum sacerdos, speciatim in missionibus, ipse non potest conventibus 
aliorum sacerdotum intervenire; quandoque etiam pro ipso tempore exercitiorum 
spiritualium sacerdos non potest suam stationem relinquere; nunquam adesse potest 
alicuius essentialis recreationis gratia: et ratio est quia fideles simpliciter, et spe­
ciatim Sórores religiosae quotidie volunt S. Communionem recipere. Ideo propono 
quod haec verba addantur: « Si Ministri S. Eucharistiae in loco non adsunt, fide­
les permittuntur sumere propria manu sacram Hostiam ex proprio ciborio, quod 
super altare reponitur a persona apta a sacerdote designata, secundum rubricas 
approbatas ». 

25 

EXC.MUS P. D. IOSEPH MELAS 
Episcopus Nuorensis 

Em.me Praeses, em.mi, exc.mi, rev.mi Patres, 

Quae aliquibus abhinc diebus breviter attigi iterum renovans, meam 
liceat pandere ansitudinem circa duo argumenta quae in hoc secundo 
schematis capite huius constitutionis agitan tur: nempe circa Commu­
nionem sub utraque specie etiam laicis concedendam, et circa Missae 
concelebrationem. 

Exercitatos atque peritos nos esse docuit vitae usus, et si quando 
res novae cuiuscumque generis inducuntur, novimus id populum tangere 
atque commovere, simulque indiferentes nos esse non sinit. Quod certo 
etiam fiet si ad effectum deducantur quae in hoc schemate statuuntur. 

Populi mihi commissi communem animum interpreta tus, quem bene 
novi, mens mihi est Communionem sub utraque specie pro laicis non 
esse probandam, ideoque schema reformandum ita ut pro casibus hucus-
que usitatis sit ipsa dumtaxat servanda. Ceterum non sunt praetereunda 
incommoda quae multis ante saeculis huiusmodi usum abolendum Ec­
clesiae suaserunt. Quare igitur nostris diebus restituendus esset iam 
obsoletus usus? Multa nec parva essent incommoda, minima beneficia! 

Iisdem rationibus Missae concelebrationem ad quosdam casus con­
ventus sacerdotum tantummodo contrahendam esse censeo, quando 
scilicet ob evidentem utilitatem aliter impossibile erit singulorum cele­
brado. 

Sacerdotum petitionem significare cupio ut ipsis facultas conce-
datur Missae sacrificium feria V in Coena Domini celebrandi, ob solem-
nem instituti sacerdotii memoriam. 

Insuper in art. 39, pag. 175, legitur: « Homilia, tamquam pars 
ipsius Liturgiae, valde commendatur, praesertim diebus dominicis et 

festis de praecepto ». Quem ita immutandum propono: « Homilia, tam­
quam pars ipsius Liturgiae, quam saepius habenda valde commendatur, 
quotiescumque fieri poterit; at diebus dominicis et festis de praecepto 
semper habenda erit, nisi sacerdos aegritudinis aut senectutis causa 
excusandus sit ». 

Norunt omnes qui pastorale ministerium experti sunt fideles saepe 
saepius Missae audiendae praeceptum, ignorantiae causa, facile prae-
terire, quia numquam, vel raro, verbum Dei audiunt. Igitur, quamquam 
mirum et absonum videri potest, dicendum est multis fidelibus praestan-
tius ac magis necessarium esse verbum Dei audire quam ipsam Missam 
audire! Qui vero doctrina christiana instituuntur et ignorantiam a se 
depellunt et sacrosancto Sacrificio libentius adsunt. 

In eodem capite perpulchrae eae notandae sunt locutiones: « mensa 
verbi » (in pag. 175, lin. 9); « ditior mensa verbi » (in eadem pag., 
lin. 22); « Liturgia verbi » (in pag. subs., lin. 13). 

Bene igitur eadem constitutio, in art. 43, haec mérito habet: « Li­
turgia Missae duabus partibus quodammodo constat, Liturgia nempe 
verbi et eucharistica. Hae duae partes tamen ita intrinsece coniunguntur 
ut unicum actum cultus efforment. Proinde animarum pastores in cate-
chesi tradenda, fideles sedulo instruant, ut integrae Missae celebrationi 
inter sint ». Dixi. 

In textu scripto tradito: 1 Et. 

Praeses card. TISSERANT: Próxima congregatio generalis habebitur 
feria secunda, mensis novembris die 5, hora 9, in aula conciliari. Nunc 
fit repositio Evangelii. 

